
Мушоира давом этарди. Шунда зал-

нинг охирги қаторида тик оёқда шеър тинг-

лаётган, қора коржомадаги йигитга кўзим 

тушди. Томошагоҳдаги тартиб-интизомга 

кўз-қулоқ бўлиб турган кузатувчилар  ўша 

йигитчага нимадир дедими, йигит залдан 

чиқиб кетди. Астойдил эшитаётган эди-я, 

деган ачиниш туйғуси мушоира охирига-

ча кўнглимни тарк этмади. Тадбир тугаб, 

устоз лар дастхатлар битаётганда пайтдан 

фойдаланиб уни излашга тушдим. Топ-

дим. Ўзи наманганлик, исми Яҳёбек экан. 

“Нега бўш жойга ўтирмай тик туриб тингла-

дингиз, ўғлим, кўпчиликнинг эътиборини 

тортдингиз-да”, дедим кузатувчиларни 

оқлаган бўлиб.

– Опа, олис масофадан югуриб кел-

дим. Конда ишлайман. Отам ўтиб кетган, 

онам уй бекаси. Тўрт опа-синглим бор. 

“Она юрт”, “эл” сўзлари айтилса, ўз-ўзидан вужудингга куч-қувват 

ингандек бўлади. Аслида бу тушунчалар кенглик, бепоёнлик, кўплик-

ни ифодаласа-да бизнинг тасаввуримизда аниқ воқеалар жонланади. 

Қайси бир хусусиятлари билан шу сўзлар моҳиятини намоён этадиган 

инсонлар, тақдирлар кўз олдимиздан ўтади. Бундан кўп йиллар илгари 

устозларимиз – Ўзбекистон халқ шоирлари Абдулла Орипов, Ҳалима 

Худой бердиева яна бир-икки ижодкор дўстларимиз билан Навоий вило-

ятига хизмат сафарида бўлдик. Туман марказидаги маданият саройига 

тумонат одам йиғилган. Адабиёт байрами халқ сайлига айлангандек гўё. 

Устоз Абдулла Орипов шеърларини кутганлар, бетакрор Ҳалимахоним 

ижодини, соҳир нафасини соғинганлар юзларида шодлик, қўлларида 

гуллар билан пешвоз чиқдилар. 

Талабалик давримдаёқ ота ва она тарафим-

дан ўтган аждодларимиз тарихини, уларнинг 

ҳаёти билан боғлиқ воқеа- ҳодисаларни ёзиб ола 

бошлагандим. Ана шу жараёнда менда миллий 

меросимизга қизиқиш, муҳаббат кучайиб борди. 

1989 йилдан бошлаб республикамизнинг барча 

вилоятлари ва Қорақалпоғистон Республикаси-

да бўлиб, никоҳ ва бешик тўйлари билан боғлиқ 

урф-одатлар, маросимлар, аллалар, ёр-ёрлар, 

келин саломлар, соғим, меҳнат, Наврўз, Рамазон 

ва марсия қўшиқлари, миллий ўйинларни ёзиб 

олиш, уларни ўрганиш ва узлуксиз тарғиб этиш 

билан шуғулланаман. 

Ҳар бир инсоннинг ўзи тўқиган қўшиғида 

унинг меҳри, муҳаббати, соғинчи, дил изҳорла-

ри, аламлари, бошидан кечирган қайғули кунла-

ри мужассам бўлади. Айтувчи ўша пайтда қандай 

кайфиятда бўлса, бу қўшиқда ифодасини топади. 

Ана шу турфа руҳий олам билан тўқнашиш менга 

ёқар, эҳтимол. Ҳарқалай ўнлаб ён дафтарларим 

ана шундай бебаҳо меросимиз билан тўлиб бор-

ди. Уларни қайта-қайта варақлаш, кеча англама-

ганимни бугун англаш ҳам ҳузурбахшдир. Бундай 

пайтлари қиш лоқма-қишлоқ кезиб, бировга ёқиб, 

бировга ёқмаганим, қишнинг қаҳратонларида тоғ 

қишлоқларидан мерос тўплагани юк машиналар-

да қатнаганларим, оёғимда калиш, қўлимда за-

ранг таёқ билан тоғ қишлоқларининг энг юқори 

манзилида ана шу меросни ардоқлаб яшаётган-

лар ҳузурига интила-интила етиб борганларим 

унутилиб кетади. Дафтарларимга тушган айтим-

ларнинг умри узайиши, авлодларга қолиши, халқ 

оғзаки ижоди бисотига янги марваридларнинг 

қўшилишини ўйлашим билан кайфиятим кўтари-

либ кетади.

Шу кунга қадар “Хотин-қизлар энциклопе-

дияси”, “Тарбия” ва “Ўзбекистон миллий спорт 

турлари ва халқ ўйинлари” энциклопедиялари 

муаллифлари қаторидан жой олдим. Хитойда 

нашр этилган “Аёлларнинг бахт қуёши” энци-

клопедиясининг “Ўзбек миллий қадриятлари” 

бўлими муаллифиман. Америка, Россия илмий 

журналларида ўзбек оналарининг шоҳ қўшиғи 

– “Алла”ни кенг тарғиб қилганим билан фахр-

ланаман. 

Қолаверса, кўплаб китобларим дунё юзи-

ни кўрди: “Нур тўла уй”, “Хушрўйлик сирлари”, 

“Алла айтай, жоним болам”, “Ори қўшиқ бўлган 

юрт”, “Фарзандингизга ўйинлар”, “Истиқлолдан 

яшнаётган юрт”, “Оилада болаларни алла воси-

тасида маънавий-ахлоқий тарбиялашнинг педа-

гогик имкониятлари”, “Миллий-маънавий қадри-

ятлар ва комил инсон тарбияси”, “Онам айтган 

аллалар”, “Ўзбек халқ қўшиқлари”, “Қуёшим – 

энам” ва бошқалар. Уларнинг мавзусининг ўзиёқ 

халқимиз қадриятларидан сўзлаб турибди. Айни 

пайт да қишлоқма-қишлоқ яёв кезиб одамлардан 

ёзиб олганим, юздан ортиқ  миллий ўйинлар 

жамланган “Ўзбек миллий ўйинлари” китобим 

нашрга тайёрланмоқда. Қашқадарё кўпкаричи-

лари ҳаёти билан боғлиқ янги романимни ёзиб 

тугатдим. 

Ўзбекистон Ёзувчилар ва Журналистлар 

уюшмалари, Республика Маънавият ва маъри-

фат маркази “Маърифат тарғиботчилари” жа-

мияти аъзоси сифатида мамлакатимиз вилоят-

лари, туман ва қишлоқларида сафарда бўламиз. 

Юз-кўзлари порлаб турган, заҳматкаш, меҳнат-

каш инсонларни кўрганингда беихтиёр ғурурла-

ниб кетасан. Инсонда қачонки ғурур барқарор 

экан, у эл-юрти саодати, она-Ватани истиқболи 

йўлида хизмат қила олади.  

Меҳнатларинг эътироф этилиши қувончингга 

қувонч қўшади. Зотан, ижодкорга руҳий, маъ-

навий қувват ҳамиша керак. Бу кишини янада 

яхшироқ ва самаралироқ ишлашга ундаши сир 

эмас.

Меҳнатларим эътирофи сифатида “Ўзбекис-

тон Респуб ликаси мустақиллигининг 30 йиллиги” 

эсдалик нишони ва “Шуҳрат” медали билан тақ-

дирланганимда яна бир бор иқрор бўлдим: де-

мак, миллий меросимиз, халқ оғзаки ижодининг 

нодир намуналарини ёзиб олиш, китоб ҳолида 

чоп эттириш, миллий ва жаҳоний энциклопедия-

ларга киритиш, уларни кенг ва муттасил тарғиб 

қилиш орқали мамлакатимиз мустақиллигининг 

мустаҳкамланишига имкон қадар ҳиссам қўши-

либди.

Фурсатдан фойдаланиб барча юртдошла-

римни мамлакатимиз мустақиллигининг 31 йил-

лиги билан муборакбод этаман. Бу саодат байра-

ми минг йиллар давом этаверсин, дейман.

Гулжаҳон МАРДОНОВА,

Ўзбекистон Ёзувчилар уюшмаси 

аъзоси

КАМОЛ ТОПАВЕР, ЭЛИМ
МУСТАҚИЛЛИК  МЕНИНГ  ТАҚДИРИМДА

Ўзининг ноёб асарлари ҳамда оламшумул каш-

фиётлари билан жаҳон илм-фани ва маданияти 

ривожига беқиёс ҳисса қўшган буюк мутафаккир 

ва қомусий олим, Илк Ренессанс даврининг ёрқин 

намояндаси Абу Райҳон Берунийнинг илмий-маъ-

рифий меросини янада чуқур ўрганиш ва кенг 

тарғиб қилиш, ушбу йўналишда тадқиқотлар олиб 

бораётган етакчи халқаро илмий марказлар билан 

яқин ҳамкорлик ўрнатиш, шунингдек, Абу Райҳон 

Беруний таваллудининг 1050 йиллигини халқаро 

миқёсда кенг нишонлаш мақсадида:

1. Маданият ва санъатни ривожлантириш 

жамғармаси (кейинги ўринларда – Жамғарма), 

ЮНЕСКО ишлари бўйича Миллий комиссия, Респу-

блика Маънавият ва маърифат маркази, Фанлар 

академияси, Маданият вазирлиги, Ташқи ишлар 

вазирлиги ҳамда кенг жамоатчиликнинг 2022-2023 

йилларда буюк мутафаккир ва қомусий олим 

Абу Райҳон Беруний таваллудининг 1050 

йиллигини ЮНЕСКО шафелигида халқаро 

миқёсда кенг нишонлаш тўғрисидаги таклифи 

маъқуллансин.

ЮНЕСКО Бош конференцияси қарори билан Абу 

Райҳон Беруний таваллудининг 1050 йиллигини ни-

шонлаш ЮНЕСКОнинг 2022-2023 йилларда ни-

шонланадиган халқаро юбилейлар рўйхатига 

киритилгани маълумот учун қабул қилинсин.

2. Абу Райҳон Беруний таваллудининг 

1050 йиллигини нишонлаш бўйича ташкилий 

қўмита таркиби (кейинги ўринларда – Ташкилий 

қўмита) иловага мувофиқ тасдиқлансин.

Ташкилий қўмита (А.Арипов) бир ой муддатда 

Абу Райҳон Беруний таваллудининг 1050 йиллиги-

ни нишонлаш бўйича ушбу қарорда белгиланган 

тадбирларни амалга оширишни ва қуйидагиларни 

назарда тутувчи чора-тадбирлар дастурини масъул 

ижрочилар, молиялаштириш манбалари ва миқдор-

ларини аниқ белгилаган ҳолда тасдиқласин:

республикамиздаги Абу Райҳон Беруний номи 

билан боғлиқ обида ва қадамжоларни, шу жум-

ладан, Абу Райҳон Беруний шарафига ўрнатилган 

ёдгорлик мажмуаларини мукаммал таъмирлаш 

ва уларнинг ҳудудларини ободонлаштириш, “Буюк 

Беруний мероси” халқаро сайёҳлик маршрут-

ларини йўлга қўйиш;

олимлар ва мутахассисларнинг таклиф-мулоҳа-

залари асосида ишлаб чиқиладиган концепция 

асосида Қорақалпоғистон Республикаси Беруний 

туманида 2023 йил якунига қадар Абу Райҳон 

Беруний мажмуасини қуриш ва унинг ҳудудида 

илмий-маърифий, маданий ва дам олиш ҳамда ту-

ризм объектлари фаолиятини ташкил қилиш, ушбу 

масалада икки ой муддатда Вазирлар Маҳкамаси-

нинг тегишли қарори белгиланган тартибда қабул 

қилинишини ташкил қилиш;

аллома илмий-ижодий меросига мансуб қўлёз-

ма ва бошқа маданий бойликларни реставра-

ция қилиш, уларни ишончли сақлаш учун зарур 

шароит яратиш;

Фанлар академиясининг Қорақалпоғистон 

бўлими ва Хоразм Маъмун академиясининг 

моддий-техника базасини мустаҳкамлаш, уларда 

маданий мерос объектлари, шу жумладан, археоло-

гия мероси объектлари, музей ашёларини рестав-

рация ва консервация қилишга ихтисослаш-

ган лаборатория ташкил қилиш ҳамда уларни 

замонавий жиҳозлар билан таъминлаш;

Абу Райҳон Беруний меросини ўрганиш мақса-

дида халқаро миқёсда кенг кўламли илмий изла-

нишлар олиб бориш ва уларнинг натижаларини 

эълон қилиш, шу мавзуда илмий, бадиий-публи-

цистик асарлар яратиш, хорижий олимларнинг 

асарларини ўзбек ва қорақалпоқ тилларида 

нашр қилиш;

юқори сифатли медиа маҳсулотлар ҳамда 

аудиовизуал асарлар яратиш, уларни маҳаллий ва 

хорижий оммавий ахборот воситаларида эфирга бе-

риб бориш, Интернет ва ижтимоий тармоқларга жой-

лаштириш, дунё миқёсида хештег ва челленж каби 

тарғиботнинг замонавий технологияларини қўллаш;

Абу Райҳон Беруний сиймоси тасвирланган, 

алломанинг илмий-ижодий меросига бағишланган 

почта маркалари ва конвертлар туркумини 

яратиш, тақвимлар ва кўргазмали ахборот 

воситалари, эсдалик тангалари, кумуш ва ол-

тин юбилей тангаларини муомалага чиқариш;

умумий ўрта таълим ташкилотлари, академик 

лицейлар ва касб-ҳунар мактаблари ўқувчилари ўр-

тасида Хоразм вилоятида тегишли фан бўйича 

Абу Райҳон Беруний номидаги халқаро фан 

олимпиадасини ташкил этиш;

Ўзбекистон Республикасининг хориждаги эл-

чихоналари, Ўзбек миллий маданий марказлари, 

ватандош лар жамиятларида Абу Райҳон Беруний 

илмий-маърифий мероси, унинг инсонпарварлик 

ғояларини кенг ўрганиш ва тарғиб қилиш мақсади-

да илмий анжуманлар ва давра суҳбатлари ташкил 

этиш;

илмий доиралар, халқаро экспертлар ва кенг 

жамоатчиликнинг таклиф-мулоҳазалари асосида 

бошқа чора-тадбирларни амалга ошириш.

3. Жамғарма Ташкилий қўмитанинг ишчи ор-

гани этиб белгилансин ва мазкур қарорда белги-

ланган вазифалар бўйича вазирлик ва идоралар 

фаолиятини мувофиқлаштириб борсин.

4. Ташқи ишлар вазирлиги:

Абу Райҳон Берунийнинг илмий-маърифий 

меросини дунё миқёсида чуқур ўрганиш ва омма-

лаштиришга улкан ҳисса қўшган шахсларни ҳамда 

илмий-ижодий муассасаларни тақдирлаш мақса-

дида Абу Райҳон Беруний номидаги халқаро 

мукофотни таъсис этиш;

Абу Райҳон Беруний юбилейига бағишланган 

тадбирларни тегишли хорижий мамлакатлар ва 

халқаро ташкилотлар, шу жумладан, ЮНЕСКО 

билан ҳамкорликда ташкил қилиш;

хорижий мамлакатлардаги Абу Райҳон Беруний 

ёдгорлик мажмуаларида қурилиш ва ободонлашти-

риш ишларини амалга ошириш бўйича музокара-

лар олиб борсин ҳамда уларнинг натижалари бўйи-

ча Ташкилий қўмитага таклиф киритсин.

Ўзбекистон Республикаси Президентининг
Қ А Р О Р И

Энди иккитасини узатдик. Мен ишлашим, 

оиламга суянч бўлишим зарур. Онамга 

соғин сигир, опамга тилла зирак олиб бера-

ман, деган ниятда бор кучим, иқтидоримни 

ишга солиб ишлаяпман. Китобни, шеърият-

ни яхши кўраман. Устозларнинг келишини 

эшитган кунимдан бери бошлиғимга, икки 

сменада ишласам ҳам майли, бир соатга 

рухсат беринг, деб ялинаман. Рухсат тек-

кач, кийим алмаштирсам, улгурмай қола-

ман деб коржомада чопиб келдим-да. Анча 

масофа экан, қора терга ботиб кетибман. 

Эгни-бошим қора қурум, оппоқ жилдланган 

қордек курсиларда қандай ўтираман? Опа, 

биласизми, минг градусли олов ёнида ту-

риб ҳам қўшиқ айтиб ишлайман. Кўксимга 

урилган олов тонгги шабададек, юзимга 

қўнган қурум эмас, гўё тиллонинг гардидек 

севинаман. Мен оилам корига яраётганим, 

онам, опамга тиргак бўлиб турганим, қў-

лимда ишим, шундай довруқли ишхонам 

билан фахрланаман. Отам йўқ, оғам йўқ, 

муштипарим анча кучдан қолган. Йўл қа-

райди. Доим ҳаракатда бўлишим керак,  

сизлар ўқиган шеърлар менга бошқача куч 

беради, – деди табассум билан. 

У худди йиғлаётганга ўхшаб куларди.

Ўша куни Яҳёбекка устозларнинг даст-

хати ёзилган китоблар туҳфа қилдик. Ке-

тар пайтим айтганлари боис кўнглимга 

яқин бўлиб қолган ўғлонга мен ҳам китоб 

тутдим. Ёзганларим ҳеч қачон эсимдан 

чиқмайди. “Ўғлим, Яҳёбек. Бахтингизга, 

онангиз юзга кирсин. Бир ушоқни топса 

чумоли, инига ташир етганча ҳоли, Чумо-

лича бўлмадинг ҳали, сен Ватанга суянгин, 

ўғлим...” Ёзганларим ўзимнинг ўғлимга 

атаган шеъримдаги сатрлар.

Сафаримиз давом этар, бизга янгидан 

-янги таассуротлар бахш этарди.

Қизилқум бағрини ёриб эсаётган ша-

моллар шиддатини қалбимизда  ҳис қи-

либ йўл юряпмиз. Бирдан шамолдай тез 

елиб бораётган нортуяга кўзимиз тушди. 

Ўркачига илинган мешлардан сачраган 

томчилар қуёш нурида биллурдек жил-

валанади. Ҳайратимизни кўрган ҳайдов-

чининг ҳам завқи жўшади, ҳикояга тушиб 

кетади:

– Бу туя – эгасиз. Бўталоқлик пайтида 

қаердандир келиб қолган. Қаранг, юнги-

нинг рангиям оппоқ, биздаги туяларники-

дан бошқача. Учқудуқдаги чашма ёнига 

бориб туради. Одамлар мешларни тўлатиб 

оғзини маҳкамлагач, олисдаги сув тақчил 

бўлган қишлоққа чопиб кетади. Ҳар кунги 

иши – бу. Шу йўлдан юрадиган ҳайдовчи-

лар уни  яхши танийди. Булоқ ёнида тур-

ганини кўрса, хуржун ичидаги мешларини 

тўлдириб қўйишади. Забонсиз, сарбонсиз 

бир жонивор одамларга беминнат хизмат 

қилади... 

Ҳайдовчининг эсига бошқа бир нарса 

тушиб кетди, шекилли, бир нафас тўхта-

либ, хўрсинди: 

– Менинг боғим эса қуриб ётибди. Сув 

қўшнимнинг ҳовлиси орқали кирарди. Де-

ворим заҳлаб, нураб кетади, деб сув йўли-

ни боғлаб ташлади. Ариқни тупроқ билан 

кўмди. Тошдан девор уриб бераман, сув 

ўтиб турсин, десам ҳам кўнмайди... 

– Ҳа, а-а... – деди ҳаётда бундай номард-

ликларни биринчи марта эшитмаётган устоз 

шоир надомат билан: – Қаердандир келиб 

янтоғини егани учун ўша тупроқ одамларига 

беминнат хизмат қилиб обиҳаёт улашаётган 

бир жониворча бўлолмасак, бир девор-дар-

миён қўшнининг кунига ярамасак, қандай эл 

бўламиз, одамлигимиз қайда қолади...

Устознинг надоматига эътирозим бўл-

маса-да, бир-иккита воқеа билан “эл”, 

“юрт” тушунчаларига соя туширгим кел-

майди. Хаёлларимга ўралиб, ўзим бир 

олам бўлиб оламан. 

Эгнидаги ғуборни юқтиришга андиша 

қилиб тик оёқда шеър тинглаган, “онамга 

сигир олиб бераман”, деб 17 ёшида алан-

гаи оташ ҳароратига рўбарў туриб заҳмат 

чеккан ҳам ўзимизники, бизнинг боламиз. 

Қўшнисининг боғини хазон қилган, обиҳа-

ёт йўлига тўғон урган ҳам бегона эмас. 

Пушти камаридан бунёд бўлган зурриёти-

ни Меҳрибонлик уйи остонасига ташлаб 

кетганлар, эрига аччиқ қилиб гўдагини 

сувга отганларнинг томирида ҳам бизнинг 

қавм қони оқади. Тўрт нафар фарзанди 

ёнига саккиз нафар етим болани асраб ол-

ган, оталик-оналик қилиб бошини силаёт-

ганлар ҳам ўзимизники. “Ҳар не истасанг, 

ўзингдин истағил”, дейдилар  ҳазрат На-

воий. Бировга “У, бу”, деб гап топиш осон. 

Аммо уни, уларни гап-сўзлардан халос 

этиш, қай бир сабабдандир юзига, шаънига 

қўнган ғуборларини силкитиб ташлашла-

рига кўмаклашиш – катта заҳмат. Модо-

мики, “Эл-юрт”, дер эканмиз ана шу оғриқ-

ли заҳматни ҳам зиммамизга олишимиз 

керак бўлади. Ахир, давлатимиз раҳбари: 

“Ташқаридан келиб ҳеч ким бизга ёрдам 

бермайди. Қандай нуқсону камчилигимиз 

бўлса, ўзимиз ўнглашимиз керак!” деган 

фикрни кўп бора таъкидлайдилар-ку.  

 “Саодат” журналида фаолият бошла-

ган кезларимда ижтимоий тармоқ орқали 

юртдошларимизга мурожаат билан чиқиб, 

уларни онахон журналда, “Олисдаги яқин-

ларимиз”, “Жаннатим онам”, “Аёл ва жа-

мият” каби ўнлаб рукнларда мақолалари, 

асарлари билан иштирок этишга чақирдик. 

Ўша куниёқ телеграмм орқали бир юртдо-

шимиздан мактуб келди. Унинг ёзишича, 

бир пайтлар шароит тақозосига кўра ои-

ласи билан хорижга кўчиб кетишган экан. 

Мактубда битилган дардни қачон эсласам, 

соғинчдан сарғайган сўзларни ҳозир ўқиёт-

гандек қалбимда бир титроқ ҳис қиламан. 

“... Биз отам оламдан ўтгандан кейин 

ёлғизланиб қолдик. Кўп йиллардан бери 

Мадинаи Мунавварада яшайдиган тоғам-

нинг чорлови билан хорижга кетдик. Мен 8 

ёш, укам ва синглим ҳали оқ-қорани ажра-

та билмайдиган гўдаклар эди. 37 ёшга 

кирган онам заҳматдан боши чиқмаган 

бир муштипар... Бориб тоғамнинг қасрдек 

иморатларига ўрнашдик. Аллоҳнинг ил-

мидан хабаримиз борлиги боис мактаб ва 

мадрасаларга жойлашдик, билим олишда 

қийинчилик бўлмади. Биз-ку, кўникиб кет-

дик. Ҳар саҳар уйғонганида волидамнинг 

кўзлари йиғидан қизариб, ёстиғи соғинч 

ёшларидан ҳўл бўларди. Уларнинг авай-

лаб юрадиган бир тугунчасини билардик. 

Фақат унинг ичида нима борлиги ўзлари-

гагина аён эди. Кўпинча, набираларидан 

беркитибми, эшикни ичидан маҳкамлаб ту-

гунчасини очар, бир шарпа сезса, дарров 

жойига яшириб қўярдилар. Кутилмаганда, 

онаизорим аср намозини адо этаётиб, жой-

намоз устида бу оламни тарк этдилар. Ал-

лоҳнинг тақдирига кўнмай иложимиз йўқ. 

Маросимлари ўтгач, иним ва синглим ҳу-

виллаган хоналарига кирдик. Ҳеч биримиз 

онамнинг ҳамроҳи бўлган ўша тугунчага 

қўл узата олмасдик. Эҳтимол, қимматбаҳо 

зийнатлари бордир, деган ўй ҳам йўқ эмас-

ди бизда. Қўлларимиз, юрагимизда тит-

роқ билан очдик. Тугунда Марғилоннинг 

қотиб кетган бир жуфт седанали кулча 

нони, отамнинг яктаги билан дўпписи, бир 

ҳовуч тупроқ ва иккита “Саодат” журнали 

бор экан. Аёлим бир куни: “Онам ҳолсиз-

ланиб бетоб бўлсалар, ўша тугунчасидан 

бир  чимдим кукун олиб чойига солиб 

ичиб, қувватга кирардилар, тавба, бу қан-

дай “порошок”, бўлди экан-а” деса, мен 

ҳазилга йўйиб ман. Энди ўша тугун менинг 

бошимда туради. Юрт тупроғидан чойимга 

бир чимдим солиб ичаман. Тупроқ тобора 

камайиб бораётгандек. Тугаса, болала-

римга нима қолади, деган савол баъзан 

бўғзимдан олади. Онамнинг дийдорига 

ташна бўлиб кетганимда, юрт хумори тут-

ганда, мусофир юртда ўзимни заиф сезга-

нимда, шу тупроқдан тўйиб-тўйиб ҳидлаб 

оламан. Яхшиям, журнал ҳақида хабар бер-

дингиз, онам суйган “Саодат”ни топдим...” 

деб ёзибди. Хатни такрор-такрор ўқидик. 

Ҳар ўқиганмизда бағрида яшаётганимиз 

– Ватанимизни бошқача кашф этгандек 

бўлардик. Бор сувратлар кўзимизга яна 

ҳам қадр ли, яна ҳам азизроқ туюларди. 

Шу аснода “Она” номи ёдим кенгликла-

рига ўз онамни бошлаб келади. 

Хотира сандиғимда волидамдан олган 

анча бисотим бор. Улар айтган ҳикояларни 

кўзларимни катта очганимча тинглардим, 

кипригимни қоқсам, бир нарсани ўтказиб 

юборадигандай  қотиб ўтирардим. 

– Уч-тўртта ёш боламизни етаклаб, 

пойи-пиёда далага борардик. Қўлимизда, 

ёнимизда бола. Далагача оёғимизга ки йиб 

борган казони этикларимизни авайлаб, 

эгат бошига ечиб қўйиб, оёқяланг ғўза чо-

пардик. Дала шийпони торлигидан, иккита 

гўдакни оёқма-оёқ қилиб, битта беланчакка 

ётқизиб кун кўрганмиз. У пайтда болалар-

га тайёр кийим-бош қаёқда эди, читми, 

бўзми, топганимизни эплаб ўзимиз тикиб 

кийдирардик. Ҳар бир хўжалик аъзосига 

кунига битта нон бериларди. Ўзига тегиш-

ли нонни емай, бир бурда қотган бўлка 

чайнаб ўтирган аёлдан: “Хадича опа, нега 

нонингизни емай уйга олиб кетасиз?” деб 

сўрабман бир гал. “Отам урушдан қайтма-

ган, уйда кекса онам, хаста синглим бор. 

Оилада ўғил бўлмагани учун тирикчилик 

менинг бўйнимда. Икки муҳтож одам йў-

лимга кўз тикиб ўтиради...” деганди. Са-

вол берганимга пушаймонлар бўлганман. 

Бизнинг аёлларда орият зўр-да, ўша заҳо-

тиёқ ўзимнинг насибамни қўлига тутқазар-

дим-у, лекин олмаслигини билганим учун 

ёшлана бошлаган кўзимни енгим билан 

тўсиб, нари кетганман. Хадича опага ўхша-

ган томоғидан бир бурда нон ҳам ўтмай, 

жигарларига илиниб ўтирган аёллар оз 

эмасди. Ҳозир давлатнинг, ҳукуматнинг 

аёлни ўйламаган, улар учун қайғурма-

ган куни борми? Вужудида гумона пайдо 

бўлганидан шифокор назоратида. Агар 

вақтида кўрикка бормаса, маҳалла ҳамши-

раларининг ўзлари йўқлаб келади, етак-

лаб дўхтирига олиб боради. Ҳали ой-куни 

тўлмасдан туғруқхонада ётар жойлари 

белгиланармиш.. “Замонингдан айланай” 

дейишдан бошқа гап келмайди тилимга. 

Бизнинг пайтимизда далада дарди тутиб, 

кўзи ёрган аёллар ҳам бўлган. Бир воқеа 

ҳеч эсимдан чиқмайди. Йигирма кунлик 

гўдаги билан теримга чиққан дугонам уйга 

қайтадиган пайтимизда кўринмай қолди. 

Биғиллаб йиғлаётган гўдакни қўлига олиб 

изиллаётган “боғча хола”дан нима гап-

лигини билиб, ортимга қайтдим. Пайкалга 

излаб борсам, бир этак пахта устига бош 

қўйганча бемажол ётибди. Камқонлигидан-

ми ё эмизикли боласи бўлишига қарамай, 

жонини жабборга бериб ишлаганми, нима 

бўлсаям, дармонсиз. Шундай аҳволда 

нега теримга келдингиз, десам, “Брига-

дир тоғанинг ғазабидан қўрқдим”, дейди 

боёқиш. Бир амаллаб уйига олиб бордик. 

Бу аёлникича бўлмаса ҳам ҳаммамизда 

ўзимизга етарли ташвишимиз бор эди. 

Уйга ярим тунда бориб мойчироқ ёруғида 

қўшимча тирикчилик қилардик. Бувинг 

раҳматли катта чевар эди. Кўпинча бошини 

тикув машинаси устига қўйиб ухлаб қолар-

ди. “Туринг, буви, ўрнингизга кириб ётинг” 

десам, “Ухлаб қолсам, ишим чала қолади, 

қизим”, деб тайёр жойига ётгани кўнмасди. 

Гоҳида тонг отгунча бичиш-тикиш билан 

андармон бўлиб, яна далага отланардим. 

Шунда ҳам ишим кўп, бир этак болам бор 

деб, этаги тупроққа судралган кир кўйлак 

киймаганмиз. Борини ойдеккина қилиб 

ювиб, орастагина бўлиб юрардик. Ҳозирги-

дай танлаб киядиган замон эмасди. Борига 

шукр қилиб, қош-кўзимизга ўсма, сурма, 

кафтимизга хина қўйишниям канда қил-

маганмиз. Ҳайит-арафада маҳалламизда-

ги қария, бева-бечора, етим-есирларнинг 

ҳолидан хабар олардик. Маҳалламизда 

бир-икки хонадонда сигир бўларди. Аммо 

ҳаммамизнинг боламизнинг оғзи оққа те-

гарди. Сут-қатиқ керак бўлса, ўша сигир 

-бузоқли ҳовлига кириб бораверардик. 

Қишнинг қировли кунлари биргалашиб 

ем-хашак йиғардик. 

Қайнонам раҳматли жаннати аёл эди-

да. Одамларга кийим тикканида, қирқим-

лар ортиб қолса ишлатиш учун эгасидан 

ризолик сўрардилар. Қуроқларни бир-би-

рига улаб тўшак, дастурхон тикиб, серфар-

занд ёки юпунроқ оилаларга туҳфа қилар-

ди. Ортиқча бойлигу қасрдек уйларимиз 

бўлмасаям оқибатимиз, бир-биримизга 

бўлган соф меҳримиз бор эди. Фақат ях-

шилик илинжида яшардик, болам!

Онаизорим шу тарздаги ҳар бир ҳикоя-

сидан сўнг “Шукр, шу кунларга етказганинг-

га шукр”, деб қўяр эдилар. Ҳар қайсиси 

бир асарга хамиртуруш бўладиган бундай 

ҳикоя лардан кейин жонимга ипакдан-да 

майин ришталар билан боғланган “она юрт, 

эл” сўзлари онам, бувим, Хадича опа, яна 

ўша пайкаллар бошида этик ечиб, ялангоёқ  

марзага кирган чит кўйлакли аёллар қиёфа-

сида яқин қадрдонимга айланади. 

Хотираю ўйларим аро кезинар эканман, 

уларда бир парча ҳам бўшлиқ кўрмай-

ман. Бир тарафида АҚШдаги энг нуфузли 

олийгоҳлардан бири – Колумбия универ-

ситетининг tenure track позицияси, яъни 

профессорлик лавозимига қабул қилинган 

ҳамюртимиз Азизахон Шоназарованинг 

ақлли нигоҳлари, беғубор чеҳраси суврат-

ланади. Бу лавозим учун бир йил олдин 

танлов эълон қилинади. Бир ўринга бутун 

дунёдан 250 дан 500 нафаргача талабгор 

майдонга тушади. Танлов бир неча босқичда 

ўтказилади. Азиза ҳамма босқичлардан му-

ваффақиятли ўтиб, профессор лавозимига 

эришган биринчи ўзбек қизи. У энди шу 

университетда дарс беради. 

“...Аслида бизлар ҳали танимайди-

ган ва ўрганмаган жуда кўплаб буюк аёл 

аждодларимиз бор. Тарихимиз ноёб қў-

лёзма саҳифаларида ҳануз ўқилмай ётиб-

ди. Бу мавзуларда кўпроқ илмий ишлар 

қилишимизга эҳтиёж катта. Шу орқали 

тарихимизни дунёга тўлиқ кўрсатиб бери-

шимиз лозим. Бу менинг олдимга қўйган 

илмий вазифаларимдан бири ҳисоблана-

ди”. Бу – Азизахоннинг сўзлари. “Ният-

ларингиз ўзингизга йўлдош бўлсин, бугун 

масофалар ҳеч нарсани ҳал қилмайди. Сиз 

ҳар нафасда биз билан биргасиз. Миллат 

сиз, сиз кабилар билан тўлиқ”. Океан орти-

да яшаб бизга фахру ғурур бағишлаётган 

синглимга шу тарзда кўп олқишлар келади 

дилим тубидан. 

 Азиза билан боғлиқ ифтихорим яна юр-

тимизга кўчади. Биров илми билан шара-

фимиз буржида порлаётган бўлса, бошқа-

си заҳмати билан довруғимизни таратади. 

Қува, Сурхон анорзорларининг маликаси 

Мастура Сайфуддиновани ҳамма танийди. 

У ўн саккизга тўлмасдан мана шу меҳнатни 

– боғ кўкартиришдек сабр-бардош талаб 

қиладиган юмушни танлаган. Савдо тех-

никумида ўқиган эди, ёз жазирамаларида, 

офтоб тиғида гўдакнинг муштидай келади-

ган мевага кўз тикмай, сояларда солланиб 

сояласа бўларди. Лекин у ёшлик ғайрати, 

келинчаклик орзу-ҳаваслари, ўрта яшар-

лик маҳорати, тажрибасини анорзорларга 

берди. Унга нуқул серҳосил, ишланган, ха-

мирдай кўпчиган ерлар эмас, тошлоқлар, 

сув чиқиш қийин бўлган даштлар рўпара 

бўлди. Меҳнатдан қочмади, тиккасига 

борди. Ўзимизга тегишли бўлган ҳар бир 

парча ер меҳр билан, парвариш билан бўс-

тонга айланишини исботлади. Ҳануз шу 

йўллардан чекинмаяпти. 

– Анор – бу жаҳон айвонида минг-

минг йилларни кўрган мева. Олимлари-

миз антик даврларда ҳам бу меванинг 

уруғсиз турлари бўлганлиги ҳақидаги 

маълумотларни келтирадилар. Аждодла-

римиз анойи эмас, улар ўз авлодларига 

фақат фойдали нарсаларни мерос қилиб 

қолдирадилар. Анор таркибидаги анти-

оксидант моддалар инсон организмини 

яшартириш хусусиятига эга. Дарахтининг 

пўстлоғи, гули ва баргидан турли дори 

препаратлари ва хушбўй пардоз маҳсу-

лотлари тайёрлаш мумкин...

Мастурахоннинг анор билан боғлиқ ту-

шунтиришларини бир яхши дарсдай тинг-

лайди одам.

Мен кўпинча давраларда “Бундай элни 

қайдан топасан?” шеъримни юрагимда 

туғён уриб ётган меҳр-муҳаббатимни қў-

шиб, бор овозим билан ўқийман. Яхши-

лари, яхшиликларидан сўзласам, даврада 

мудраб ўтирган одамларнинг юзи яшнаб, 

кўзи кулади. Ўзларини шу азиз юртнинг 

бир парчасидай ҳис қилиб, қалбида ҳур-

матми, муҳаббатми – бир беназир туйғу 

уйғонганини сезаман. Озми-кўпми эслага-

нимиз оғриқлар ўша сезги тўлқинида оқиб 

кетади. Мен ўша дамларни севаман, ўша 

дамларга ошиқман. Бугун азиз Ватанимиз-

да ҳуррият байрамининг нафаслари кезиб 

юрган қутлуғ онларда яна шундай нурли 

воқеалар, нурли одамлардан сўз очдим. 

Келинг, уларнинг борлигига суюнайлик. 

Фидойилар, жонкуярлар, садоқатлилар 

билан бирга яшаётганимиз, камол топаёт-

ганимиз, яна ҳам порлоқ истиқболлар сари 

ишонч билан одимлаётганимиз учун бу 

дамларга олқишлар айтайлик!

 Мунаввара УСМОНОВА, 

Ўзбекистонда хизмат кўрсатган 

маданият ходими

Россия пойтахти Москва шаҳрида “Ўзбек шеърияти 

антологияси” китоби биринчи жилдининг рус тилидаги 

нашри тақдимоти бўлиб ўтди.

Тадбирда Россия Ташқи ишлар вазирлиги, Ўзбекис-

тоннинг Москвадаги элчихонаси, “Россотрудничество”, 

Россия Фанлар академияси, Ёзувчилар уюшмаси, Фе-

дерация Кенгаши, “Росатом”, Москва шаҳри ҳукумати, 

Алишер Усмонов номидаги “Санъат, фан ва спорт” 

жамғармаси вакиллари, шунингдек, ёзувчилар, таржи-

монлар, адабиётшунослар, ноширлар, таниқли мадани-

ят арбоблари ва ОАВ ходимлари иштирок этди.

Маълумки, даставвал ушбу китобнинг тақдимоти 

Тошкентда бўлиб ўтган эди. Биринчи жилд XI-XIX аср-

ларни қамраб олган. Жорий йил охирида нашр этила-

диган иккинчи жилддан ХХ аср шоирларининг асарлари 

ва замонавий муаллифлар шеърлари жой олади. Китоб  

таниқли рус шоири ва таржимон Михаил Синельников 

томонидан нашрга тайёрланди. Лойиҳа раҳбари – Гали-

на Грибовская.

– Аввалги антология бир жилдли бўлиб, 1950 йилда 

нашр этилган, – деди тақдимот чоғида Михаил Синель-

ников. – Мазкур нашрда баъзи камчиликлар бор эди. 

Масалан, диний-маърифий мавзудаги шеърлар ва ўтган 

асрнинг биринчи ярмида қатағон қилинган шоирларнинг 

шеърлари унга киритилмаган.

Ҳозирги антология мафкурадан холи бўлиб, ўзбек 

шеъриятининг пайдо бўлишидан то бизнинг давримиз-

гача бўлган тўлиқ даврни қамраб олгани билан аҳами-

ятлидир. Биринчи жилдда «Алпомиш» ва бошқа бир 

қатор достонлардан парчалар, шунингдек, «Қутадғу 

билиг» («Саодатга йўлловчи билим») китоби, Рабғузий 

ва Хоразмийдан тортиб Навоий, Бобур ва бошқа ўзбек 

мумтоз шеърияти вакилларининг ижод намуналари 

жамланган. XIX асрнинг иккинчи ярмида ижод қилган ва 

1899 йилда вафот этган сатирик шоир Махмур ва Комил 

Хоразмий ижоди намуналари, ўзбек мумтоз шеърияти-

нинг 33 нафар етук вакилларининг назмий асарлари ҳам 

ўрин олган.

Антологиянинг биринчи жилдига кирган шеърлар 

XX аср рус таржима мактабининг таниқли вакиллари – 

Наум Гребнев, Владимир Державин, Михаил Зенкевич, 

Николай Заболотский, Александр Кочетков, Лев Пен-

ковский, Сергей Иванов, Светлана Сомова томонидан 

таржима қилинган. Шунингдек, ушбу нашр учун махсус 

таржима қилинган қатор янги шеърлар ҳам мавжуд.

Россия Фанлар академияси Коинот тадқиқотлари 

институти илмий раҳбари, академик Лев Зелений, шоир, 

ношир, шарқшунос, филология фанлари доктори Алек-

сандр Сенкевич, Москва давлат лингвистика универси-

тети қошидаги “Ўзбек тили” маркази раҳбари, педаго-

гика фанлари номзоди Беғам Қораева, Ўзбекистонда 

хизмат кўрсатган артист Сейдулла Молдахонов, Россия 

Ёзувчилар уюшмаси Москва вилояти бўлими раҳбари 

Сергей Антипов, Ўзбекистон билан дўстлик жамияти 

 раиси ўринбосари Азат Примов, Олтой Республикаси 

халқ ёзувчиси Бронтой Бедюров, ёзувчи, тарихчи Павел 

Тулаев, таржимон Елена Печерская, адабиётшунос Сер-

гей Зенкевич ўз маърузаларида рус ва ўзбек адабиёти-

нинг ўзаро таъсири, антологиянинг адабий санъатнинг 

кенгайиши ва мустаҳкамланишига таъсири, икки мам-

лакат халқлари ўртасидаги илмий, маданий-гуманитар 

алоқалар ҳақида сўз юритди.

“Ўзбек шеърияти антологияси рус таржималарида” 

лойиҳаси раҳбари Галина Грибовская XVIII–XIX асрларда 

яшаб ўтган ўзбек шоиралари Зебуннисо, Дилшод, Увай-

сий, Нодиранинг ҳаёти ва ижоди ҳақида батафсил тўхтал-

ди. Уларнинг ғазалларидан намуналар ўқиб берди.  

Тадбир доирасида антологиянинг биринчи жилди-

дан ўрин олган шеърлар аудиокитоби ҳам тақдим этил-

ди. Мазкур лойиҳани амалга ошириш, шунингдек, анто-

логияни нашр этиш «Санъат, фан ва спорт» жамғармаси 

томонидан молиявий қўллаб-қувватланди. Шеърларни 

Россия халқ артисти Елена Циплакова, Ўзбекистонда 

хизмат кўрсатган артистлар Рустам Саъдуллаев ва Сей-

дулла Молдахонов, шунингдек, Михаил Синельников ва 

Беғам Қораева рус ва ўзбек тилларида ўқиган. 

Аудиокитоб Ўзбекистондаги кўриш имкониятини 

йўқотган шеърият ихлосмандлари томонидан аллақа-

чон юқори баҳоланган ва тинглаш қулайлиги учун уни 

телефонларига юклаб олишган. Ушбу хайрия тадбири 

“Ладомир” нашриёт-матбаа ижодий уйи томонидан 

Ўзбекистон маданияти ва санъатини ривожлантириш 

жамғармаси билан ҳамкорликда ташкил этилди.

Тақдимот иштирокчилари орасида ўзбек мадания-

тининг Россиядаги энг машҳур намояндаларидан бири, 

антологияни нашр этишни қўллаб-қувватлаш учун кел-

ган «Учқудуқ» гуруҳи раҳбари Зиёд Ишанхўжаев ҳам 

бор эди. Тадбирда асли тошкентлик, кўп йиллардан 

буён Россиянинг  Рязан шаҳрида истиқомат қилаётган 

ажойиб овоз соҳиби, хонанда  Ихтиандр Қодиров ўз қў-

шиқлари билан қатнашди. 

Шуни ҳам қайд этиш жоизки, Ўзбекистоннинг Рос-

сиядаги элчиси Ботиржон Асадов жорий йил апрель 

ойида Москва давлат лингвистика университети ҳузури-

даги Ўзбек тили марказининг очилиш маросимида сўз-

лаган нутқида “Ўзбек шеърияти антологияси”нинг нашр 

этилиши икки давлат ўртасидаги маданият, адабиёт ва 

таълим соҳаларидаги ўзаро муносабатлар равнақига 

катта ҳисса бўлиб қўшилганини таъкидлаган эди.

“Дунё” АА.

Москва

5. Фанлар академияси, Маданий мерос агент-

лиги, Ташқи ишлар вазирлиги бошқа манфаат-

дор вазирлик ва идоралар билан биргаликда 

хорижий давлатларда сақланаётган Абу Райҳон 

Беруний ҳаёти ва илмий-ижодий мероси ҳамда 

у яшаган даврга оид қўлёзмалар ва бошқа 

маданий бойликларни аниқлаш, уларнинг 

факсимиле нусхаларини Ўзбекистонга олиб 

келиш, тадқиқ этиш ва давлат электрон ката-

логи ҳамда ЮНЕСКОнинг рақамли кутубхонасига 

жойлаштириш чораларини кўрсин.

6. Инновацион ривожланиш вазирлиги те-

гишли вазирлик ва идоралар билан биргаликда 

икки ой муддатда Абу Райҳон Беруний ҳаёти ва 

меросини тадқиқ этиш бўйича илмий-тадқиқот 

ишларига давлат буюртмаси талабларига муво-

фиқ илмий лойиҳалар танловини эълон қил-

син.

7. Ёшлар ишлари агентлиги манфаатдор ва-

зирлик ва идоралар билан биргаликда 2022 йил 

декабрга қадар “Беруний ва ёшлар” махсус 

дастурини ишлаб чиқсин ва амалга оширсин. 

Бунда, Абу Райҳон Беруний ҳаётига оид маълу-

мотлар, унинг илмий-маърифий асарлари жам-

ланган мобил илова яратсин ва ёшлар ўртасида 

кенг оммалаштирсин.

8. Республика Маънавият ва маърифат мар-

кази, Фанлар академияси, Олий ва ўрта махсус 

таълим вазирлиги:

а) Маданият вазирлиги, Қорақалпоғистон 

Рес публикаси Вазирлар Кенгаши, Хоразм вило-

яти ва Тошкент шаҳар ҳокимликлари, тегишли 

вазирлик ва идоралар билан биргаликда Таш-

килий қўмита томонидан белгиланадиган муд-

датларда:

Қорақалпоғистон Республикаси ва Хоразм 

вилоятида Абу Райҳон Беруний ҳаёти ва 

фаолияти, унинг жаҳон тамаддуни риво-

жига қўшган улкан ҳиссасига бағишланган 

халқаро илмий-амалий конференциялар

ҳамда илмий-маърифий тадбирларни ташкил 

қилсин;

Тошкент шаҳрида Абу Райҳон Беруний 

таваллудининг 1050 йиллигига бағишлан-

ган халқаро анжуманни ўтказсин;

б) Абу Райҳон Берунийнинг барча асар-

ларини тўплаш асосида босқичма-босқич 

алломанинг тўлиқ асарлари туркумини

Маънавият ва ижодни қўллаб-қувватлаш мақ-

садли жамғармаси маблағлари ҳисобидан 

ўзбек, қорақалпоқ, рус, инглиз, араб ва 

форс тилларида нашр этиш чораларини 

кўрсин.

9. Маданият вазирлиги 2023 йилда Абу Рай-

ҳон Беруний ҳаёти ва илмий-маърифий фаоли-

яти асосида янги спектакллар яратсин ҳамда 

уларнинг республика бўйлаб театрларда намой-

иш этилишини ташкил этсин.

10. Кинематография агентлиги 2022-2023 

йилларда Абу Райҳон Беруний ҳаёти ва ил-

мий-маърифий фаолиятига бағишланган бади-

ий, мультипликацион ва тўлиқ мет ражли 

ҳужжатли фильмлар, кўп қисмли теле-

сериал яратиш ҳамда уларни хорижий мамла-

катларда ҳам кенг намойиш қилиш чораларини 

кўрсин.

11. Бадиий академия ва “Ҳунарманд” уюш-

маси 2022-2023 йилларда республикамиз бўйлаб 

Абу Райҳон Беруний ҳаёти ва илмий-маърифий 

фаолиятига бағишланган тасвирий санъат асар-

лари, миниатюралар, халқ амалий санъати на-

муналари ҳамда фотосуратлар кўргазмаларини 

ташкил этсин.

12. Қорақалпоғистон Республикаси Вазирлар 

Кенгаши, вилоятлар ва Тошкент шаҳар ҳокимлик-

лари, Республика Маънавият ва маърифат мар-

кази, Фанлар академияси, Маданият вазирлиги, 

Халқ таълими вазирлиги, Олий ва ўрта махсус 

таълим вазирлиги, Мактабгача таълим вазирли-

ги, Президент таълим муассасалари агентлиги, 

Ёшлар ишлари агентлиги ҳамда бошқа вазирлик, 

идора ва ташкилотлар Абу Райҳон Беруний ҳа-

ёти ва илмий-маърифий фаолияти ҳамда унинг 

жаҳон тамаддуни ривожига қўшган улкан ҳисса-

сини аҳоли, айниқса, ёшлар ўртасида, шунингдек, 

таълим ташкилотлари ва меҳнат жамоаларида 

кенг тарғиб қилишга қаратилган тадбирларни 

ташкил этиш чораларини кўрсин.

13. Ўзбекистон Миллий ахборот агентли-

ги, Ўзбекистон Миллий телерадиокомпания-

си, Ўзбекистон миллий медиа ассоциацияси 

ва бошқа оммавий ахборот воситаларига Абу 

Райҳон Беруний таваллудининг 1050 йиллиги-

ни нишонлаш билан боғлиқ тадбирларни кенг 

ёритиш, алломанинг илмий-маърифий мероси 

асосида махсус кўрсатув ва эшиттиришлар, 

ўқув-маърифий фильмлар яратиш тавсия 

этилсин.

14. Мазкур қарорда назарда тутилган чо-

ра-тадбирларни молиялаштириш манбалари 

этиб Давлат бюджети ҳисобидан ажратилган 

маблағлар, ташкилотчиларнинг ўз маблағлари 

ҳамда қонунчилик ҳужжатлари билан тақиқлан-

маган бошқа манбалар белгилансин.

15. Мазкур қарорнинг ижросини назорат қи-

лиш Ўзбекистон Республикасининг Бош вазири 

А.Н.Арипов ва Ўзбекистон Республикаси Прези-

дентининг маслаҳатчиси А.А.Абдувахитов зим-

масига юклансин.

Ўзбекистон Республикаси

        Президенти                Ш.МИРЗИЁЕВ

Тошкент шаҳри,

2022 йил 25 август

Давоми, бошланиши 1-саҳифада

             ОТА ЮРТ

Қайлардан  бошланар  тарихинг,  Ватан?

Балки  Момо Ҳаво  эртакларидан?

Балки  Одам  Ато  қадам қўйган  ер,

Ё  Ўрхун – Энасой  битикларидан?

Балки  юз  миллион йиллар илгари

Одамзод  қавмининг  қадим  жонидан?

Тешиктош  ғоридан

                                  ё  ундан  нари

Тупроққа тўкилган  киндик  қонидан.

Сопол  синиқлари,  ғишт  парчалари –

Булар  тилсиз  мозий  ташлаб  кетган хат.

Ҳар  бири  бир  сарой,  ҳар бири қўрғон,

Ҳар бири  дунёни  титратган  давлат!

Саҳро  тишларида  ғижирлайди  қум,

Зардўшт  ўчоғида  гурлаган  ўтда.

Дунё тамаддуни  оташдонидан

Биргина  чўғ  излаб  келади Будда!

Ер  ютган  қалъалар,  тупроқ тепалар

Неча  минг  асрлик  ҳамроҳи  ойнинг.

Балки  илк  мусаввир, балки  илк  шоир – 

Ўткир  қоялари  Зараутсойнинг?

Адашиб  кетаман,  остоналардан

Бостириб  келаркан  пойгир  асрлар.

Қўлларим  теккан  ҳар  вайроналардан

Тиклана бошлайди  олтин  қасрлар.

...Қайлардан  бошланар  тарихинг,  Ватан?

Балки  Бойчиборнинг  қанотларидан?

Овозинг  келади гоҳ  ер қаъридан,

Гоҳида  Алпомиш  баётларидан!

Қанча  узоқ  кирсам  бағрингга шунча

Чуқурроқ  қалбимга  отасан  илдиз.

Тобора порлайди  осмон  тоқида

Сенинг  номинг  билан  ҳар битта юлдуз!

Эй, улуғ  давронлар  бунёдкори халқ,

Мағрибу Машриқнинг  буюк  карвони,

Уммонлар  тўсмаса  эди  йўлингни,

Айланиб  чиқардинг  бутун  дунёни!

Эй,  Тангри  назари  тушган  ота  юрт,

Ҳар  он ҳар  зарраси  сийланган  тупроқ.

Учар  арғумоқлар  изидан  пишиб,

Валийлар  руҳидан  ийланган  тупроқ.

Сенга  сочилгандир  шаҳидлар  хоки,

Сенга  ёғилгандир  кавсар  булоғи.

Шу боис  сен  фирдавс  боғисан ёки

Сендан  олингандир  жаннат  тупроғи!

Йўқ,  яна  адашдим,  қулочим  ёйсам,

Нега  дил  қанотим  йиғмайсан,  Ватан?

Сенинг илкинг  етган  сарҳадларингни

Чизсам  харитага  сиғмайсан, Ватан!

Кўкдан  бошланмаса агар манзилинг

Коинот бағрини этармидинг  банд?

Бутун  ер  юзининг эди  сайқали,

Бугун  самолардан  боқар  Самарқанд!

Томирларинг  излаб

                                 томирларимдан,

Балки  ўз-ўзимга  етяпман,  Ватан!

Сенга  аталган  шу  бошимни  олиб,

Сенинг  юрагингга  кетяпман,  Ватан!..

            ҚАДИМ ЮРТ

                     Рўзи Чори ва Ш.Холмирзаевга
Оловли тун ичади саҳро,

Манқалдондай ёниб борар Ой.

Ҳансирайди барханлар аро

Сувлар ёди – унут бир чирой…

Қумлар сочиб ўйнайди шамол

Юлдузларнинг унсиз кўзига.

Вақт келади дарёдай оқиб

Ва қайтади тағин изига…

Эртаклардан чиққан дев каби

Қаққайган тун қоровуллари –

Бу зулматни қўриқлаб турар

Ҳурпайган тунд саксовуллари…

Қани сенинг жаннатинг, саҳро?

Нуқра тунлар, забаржад боғлар?

Парилар соч ташлаган дарё,

Булутларга бош урган тоғлар?

Қўнғироқлар жарангидан маст

Туяларнинг оғир карвони.

Тупроқ узра юксалиб чиқар

Асрларнинг тилсиз қўрғони…

О Бақтрия!

Қадим Бақтрия!

Болалиги кўҳна жаҳонннинг!

Ёниб ётган  мангу оташдон

Юрагидир Ўзбекистоннинг!..

Нега сенга эгилиб келган

Бу дунёнинг сирли осмони?

Айт, нимани яширди экан

Тўлқинлари – қумлар тўфони?

Айт, нимани яширдинг, осмон?

Яратдинг-у, тортасан тупроқ?

Вақт қаърида,

Тарих измида,

Ё севарсан сен уни кўпроқ?

Бир томонда Искандар Мақдун,

Бир томондан дов солар Чингиз.

Қулар қаср, қалъалар, кентлар…

Тошлар аро қолар қонли из!

Юракнинг чилторидай келар

Чанқовузнинг нолакор саси.

Бу – Алпомиш фарёди… йўқ, йўқ,

Бу – Барчиннинг ўтли нафаси!

Бу – эл дарди, бу – эл фарёди,

Бу Ватаннинг қўшиғидир, бас.

Чанқовуздан жон топмаган жон –

Бу кўҳна юрт фарзанди эмас!

Нолишингдан жон ўртанар, жон!

Чанқовузим, чанг-овузим, чал!

Сен оҳангсан – боболар дарди,

Момоларим йиғиси азал!

Айт, нимани  йўқотдинг, дунё?

Тангаларда қолган нақш изи –

Бу шунчаки мозий муҳримас,

Бу тошдаги Ватан илдизи!

Анув чўғи сўнмаган ўчоқ,

Анув оғзи очилган тандир,

Онам қўли теккан ошпичоқ –

Менга азиз бўлган ватандир!

Қояларга тун тушар ўтов.

Ланғиллайди ўчоқда қумғон.

Ранг излайди тунлардан биров,

Сўз  сўзлайди мозийдан бир жон.

Адирларнинг шамоли сепган

Тутундан кўз ёшланар, чекар.

Тутун ичра хаёлнинг шаклин

Ва Сўзнинг дард  уруғин экар!

…Хотирамда  ҳар гал шу сурат

Ўзгармай шу тахлит турибди.

Улар Сурхон даштлари аро

Юрт қалбини излаб юрибди,

Юрт томирин излаб юрибди!..

             * * *

Сен Кўзгуни ўлдириб қўйдинг…

Яшар эди сенга интилиб.

Яшар эди бағрида уммон,

Оқар эди тўлиб, тўкилиб…

Тор кулбанинг бир чеккасида

Турар эди ипга боғланиб.

Кузатарди 

                    у сени пинҳон,

Кутар эди бағри доғланиб…

О, бу Кўзгу хаёлларида

Чарх урарди нур тўла Осмон.

Оловлари, туғёнларида

Учар эди фариштасимон!

Тегиб кетса бармоқлар учи

Жисмигами ёки…

                             Исмига!

Титраб кетар эди, ногаҳон,

Тўлар эди Бахтнинг исига!

…Аямасдан тошлар отдинг, тош

Ва ўлдирдинг.

У чил-чил синди.

Юрагингни этмоқ учун фош

Уни қайдан топасан энди?..

    ДЕНГИЗ ЎРТАСИДАГИ УЙ

Шоир Эшқобил Шукурга
Қачон борсам хона эшиги ёпиқ,

Ёпиқдай туюлар менга ҳам жаҳон.

Беватан маконда маконимиз йўқ

Ёки топилмайди дил учун макон?

Биламан,

Такаллуф қиласиз тошқин,

Бу ерда эмассиз валекин дилан.

Сиз юрак қошига ҳамиша шошқин,

Сокин сирлашасиз Навоий билан…

Чўчибми кираман…

Қутлуғ даврага

Киргандай бўлади нотаниш қайғу.

– Кечиринг, бир лаҳза…

– Бемалол… (Имзо

Чекасиз, чекинар муанбар туйғу).

Қолгим, киргим келар…

                                 тараддуд кутиб

Ўтирмай юракни ерга ураман!

Эшикни ёпаман…

                                 тирқиш ортидан

Мавзун бир гурунгни тинглаб тураман!..

Йўқ!

Эшик ортида – бепоён даштлик!

Тун ёнар кенгликнинг тор ўчоғида.

Шайхзода, Миртемир ва Асқад Мухтор

Дунёни ийлар Сўз ёрғучоғида!

Бойкўлдан сув олиб ичасиз ҳўплаб,

Хакасдан дилтомир топасиз узиб.

Энасой ўтасиз  баъзида чўллаб,

Қадим битикларга қўлингиз чўзиб…

Тубсиз бу саҳронинг тубида не бор?

Осмондай ястанган кайҳоний сезги?

Ҳазрат кўзёшидай томар бир юлдуз,

Томар муборак дил,

                             муборак севги!..

Буюклар  шивири оққан самода

Ялавоч сўзлар ҳам кўз ёшлар тўкур.

Пайғамбар қошига,

                                     Худо аршига

Қай йўлдан борилур, Эшқобил Шукур?!

САНЪАТКОР ПОРТРЕТИ

Режиссёр Б.Йўлдошевга
Сизга севгим,

Сизга нафратим…

Бироқ бунинг кераги борми?

Бошингизга ҳар кун Машрабдек

Ҳозирлайсиз энг баланд дорни!..

Ҳамлет каби – «Ҳаёт ё мамот!»

Искандардек ҳарбларни ёриб,

Алишердек йиғлайсиз жим-жит,

Онангизнинг пойига бориб…

Минорлардек ўтарсиз тикка,

Қалбингизга туташар йўллар.

Дарахтлардек юксалар кўкка

Ортингиздан эргашган гуллар…

Сувратингиз шартта бўлинган:

Ярми ёруғ,

                   ярми қоронғу.

Сиз тутасиз – бир ҳўплам жаннат,

Сиз тутасиз – бир дўзах оғу!..

О, сиз – мастер!

О, сиз – маэстро!

Ҳатто иблис чалади торлар!

Ҳаёт асли – энг буюк саҳна,

Кетиб бўлган асл актёрлар.

Сизга оғир…

Ундан-да оғир,

Сизни куйиб севганларга ҳам!

Бу дунёда энди Ҳавво йўқ,

Қўрқмайсизми энди, эй Одам!..

Кўнглингизга – чуқур қудуққа

Энгашган Ой бунда қоладир.

Сиз сиғмайсиз на ер, на кўкка,

Ҳайратингиз ҳануз боладир!

Кафтингизда айланар олам,

Айтинг, ҳаёт – сирми, ўйинми?

Буюк Одам,

Эй Ёлғиз Одам,

Буюк бўлмоқ шунча қийинми?..

…Сизга севгим…

Сизга Ҳайратим!..

У  МЕН  КАБИ

У мен каби сенинг ҳақингда

Йиллар бўйи хаёл сурмайди.

Бир лаҳзалик дийдоринг тилаб,

Узоқ-узоқ тушлар кўрмайди!

Ойдай озиб, шамолдай дайди,

Юлдузларга айтмайди эртак.

У мен каби йиғлай олмайди,

Кечалари чинқирса юрак...

У мен каби уйғонмас тунда,

Чиқаролмай сени ўйидан,

Ёстиғининг остида сўлган

Ўша атиргуллар бўйидан!..

У мен каби кезмас телбаҳол,

Кўзларининг ёшини ичиб,

Вужудида уйғонса исён,

Тиғларни ё тошларни қучиб.

У мен каби соғинмас, чунки

У мен каби юз йил кутмаган.

Балки кутган ва лекин мендек,

Тағин ўзга қўлга тутмаган!

У мен каби бўлаолмайди,

Севганида – севгиси доғлиқ.

Бутун умр сендан айрилиб,

Бутун умр ёдингга боғлиқ.

У мен каби ўлаолмайди,

Тирик туриб вужуди – марҳум, 

Яшай деса яшай билмайди,

Ҳаётидан айрилган маҳрум.

У мен каби таҳқирланмаган

Қаҳринг, заҳринг, азобинг билан.

Лекин мендек тақдирланмаган

Миллион йиллик жавобинг билан!..

У сен учун балки ардоқли,

Ҳаётингнинг азиз шеваси.

Лек мен каби тақиқланмаган,

Кўнглим – Ишқнинг сирли меваси!

У мен каби Одам Атонинг

Севгиси-ла севилган эмас,

Чунки сен деб Қодир Худонинг

Жаннатидан қувилган эмас!..

Зебо МИРЗО ÑÅÍÈÍÃ ÞÐÀÃÈÍÃÃÀ ÁÎÐßÏÌÀÍ, ÂÀÒÀÍ!ÑÅÍÈÍÃ ÞÐÀÃÈÍÃÃÀ ÁÎÐßÏÌÀÍ, ÂÀÒÀÍ!

МИЛЛАТ ШАЪНИГА

Меҳмон ўзбек учун атойи Худо,

Кутар қучоқ очиб, хушнуд кўришиб.

Агар бўлса битта майизи, ҳатто –

Қирқ киши билан ҳам ейди бўлишиб.

Андишасин қилар тотган тузининг,

Тинчлиги, эркини бахтим деб билар.

Аввало бошқалар, сўнгра ўзининг 

Бола-чақасига омонлик тилар.

Дунёда ўзбекдай болажон халқ йўқ,

Меҳнат умрига зеб, матлаби эрур.

У ота-онаси қартайгани чоғ,

Белларига – дармон, кўзларига – нур.

Дилда шукронаси беҳад борига,

Сабрни ҳамиша собит билади.

Берса – кўпга берсин, кўп қаторида

Бизга ҳам берсин, деб ният қилади.

Оламда миллату элатлар камми?

Лекин холисона қани айтинг, хўп,

Қайси халқ куйлаган ўз Ватанини,

Шеъру қўшиқларда ўзбекчалик кўп!

Ҳар кимга дардини қилмас дастурхон,

Бекка хос орият сингган қонига.

Оч юрса юради, лекин ҳеч қачон

Кўз тикмас ўзганинг қўли, нонига.

Ўзини ҳеч қачон санамайди кам,

Кўпам ҳисоб-китоб қилмас чиқимни.

Бойин қўя туринг, камбағали ҳам

Тўй берса чорлайди етти иқлимни.

Кимда мужассамдир шу фазилатлар,

Бошқа тилда сўзлай олса ҳам ўздек;

Қаерда, қай маҳал дуч келсанг агар,

Билиб қўй, ғурурлан!

Асли у ўзбек! 

       САККИЗЛИКЛАР  

Тишнинг вазифаси емоқлик таом,

Айни пайтда соқчи эрур у тилга.

Ўйламай айтилган бир оғиз калом,

Санчилиши мумкин тиғ янглиғ дилга.

Ўринсиз, ножўя бир сўз касри гоҳ,

Бошга бало бўлиб битмоғи ҳам бор.

Тилига эгалик инсонни ҳар чоқ,

Билсанг, эҳтиромга этган сазовор.

             *  *  *

Кимга омад ёрдир, кимдир қоқилар,

Маломатда қолсанг кўпам чекма ғам.

Сени англамаслар доим топилар,

Топилади сени тушунганлар ҳам.

Гоҳ билмайсан зарба келди қаёқдан,

Бошинг қотар излаб чора – йўлини.

Билиб қўй, чалган пайт кимдир оёқдан,

Кимдир мадад бериб чўзар қўлини.

             *  *  *

Эркам, ҳаёт изми қўлда эмасдир,

Ноаён, қай йўсин кечар эртамиз.

Жисман ажратса ҳам бизларни тақдир,

Руҳан ва хаёлан доим биргамиз.

Умрга бағишлар севги мазмун, кўрк,

Не бахт, ҳаётимиз кўпдан эмас кам.

Яратган асрасин: жисман бирга, лек –

Руҳан ва хаёлан бегоналикдан.

             ТЎРТЛИКЛАР

Дунё каму кўсти асло битмаган,

Ким мақсадга етган, кимдир етмаган.

Бахтли ким борига қилиб қаноат,

Йўқнинг дардида ғам чекиб ўтмаган.

             *  *  *

Гоҳи иш юришмас, гоҳ омад келар,

Кўрасан ҳақлиги, ҳақсизлигини.

Одам бахтга етса ўзидан билар,

Ўзгадан кўради бахтсизлигини.

             *  *  *

Қизиқ, самарасиз ўтар қанча вақт,

Қўл силтаб, бепарво кетиб борамиз.

Баъзан ўн дақиқа кутсак, бетоқат –

Бир кун йўқотгандай ғавғо соламиз.

             *  *  *

Юрсанг, оёқ изи қолиши аён,

Тутилган буюмда қолар қўл изи.

Ҳарчанд ўзгалардан тутилсин пинҳон,

Бир куни чиқади ёлғоннинг миси.

             *  *  *

Дўстим, афсус, гина қилмагин букун,

Қайтмоғи душвор бой берилган фурсат.

Бировдан оқибат кўрмоқлик учун,

Аввало сен унга оқибат кўрсат.

Жаҳонгир ИСМОИЛОВ

ÅÒÒÈ È£ËÈÌÍÈ ×ÎÐËÀÁÅÒÒÈ È£ËÈÌÍÈ ×ÎÐËÀÁ

Адабиётшунос Муҳаммад Валининг таъкидлашича, Усмон 

Носир ҳаёти ва ижодини ХХ асрнинг ўттизинчи йилларидаги ада-

бий муҳитдан айрича тасаввур қилиб бўлмайди. Хусусан, Усмон 

Носир шеърияти моҳиятини, ундаги рамзлар сир-асрорини Чўл-

пон шеърларини ўқимай, икки шоир шеъриятини бир-бирига 

қиёсламай ўрганиш қийин. Чўлпон “Кўнгил” шеърида шундай 

ёзади: 

Кўнгил, сен бунчалар нега 

Кишанлар бирла дўстлашдинг?

На фарёдинг, на додинг бор

Нечун сен мунча сустлашдинг?..

Тириксан, ўлмагансан,

Сен-да одам, сен-да инсонсан!

Кишан кийма, бўйин эгма

Ки  сен ҳам ҳур туғилғонсан!

Энди Усмон Носирнинг “Юрак” шеърига муруожаат қиламиз:

Юрак, сенсан менинг созим,

Тилимни найга жўр этдинг.

Кўзимга ойни беркитдинг?

Юрак, сенсан ишқибозим!

Сенга тор келди бу кўкрак,

Севинчинг тошди қирғоқдан.

Тилим чарчар ажаб гоҳи

Сени таржима қилмоқдан...

Итоат эт,

Агар сендан Ватан рози эмас бўлса

Ёрил, чақмоққа айлан сен

Ёрил, майли тамом ўлсам!

Усмон Носир Чўлпонни ўзига  устоз деб билган, 1935 йилдан 

кейин ёзган шеърларида, асосан, унга эргашган. Йўқ, Усмон Но-

сир ҳамиша тақлиддан қочган! Эргашмоқлик – унинг назарида, 

маслакдош лик, биргаликда халқнинг бутун бир поэтик дунё сини 

яратмоқликдир. Аёнки, “Кўнгил” ва “Юрак”  бир-биридан айрича 

тасаввур қилиб бўлмайдиган тушунчалардир. Устози кўнгилга 

мурожаат қилгач, шогирди унга эргашиб юрак билан суҳбат қу-

ради. Бири кўнгилга “Тириксан, ўлмагансан!” деб хитоб айласа, 

иккинчиси “Тўлиб ўйна, тошиб қайна, Тириксан, куйла борингни!” 

дейди эҳтирос билан! Ҳар икки шоир қаламига мансуб мисра-

ларда наинки зоҳирий ўхшашлик, шу билан бирга ботиний уй-

ғунлик якдил мақсадни шеърхонга етказишда бир-бирини тўл-

диради ва қўллаб-қувватлайди. Мазкур мисралар  ҳозир ҳам 

оҳорини йўқотмаган асло. Ҳали-ҳануз халқимиз орасида қуллик 

психологиясидан халос бўлолмаган кишилар учрайди. Бу каби 

кишиларда Ватан туйғуси, халқ ташвишига нисбатан қорин ғами, 

худбинлик кайфияти устун туради. Ёшлар ўртасида ҳам фақат 

бугуни билан яшайдиганлар, эртанги ёруғ ва буюк келажак ҳақи-

да орзу қилолмайдиган, бунга ишонмайдиганлар, асфсуски, то-

пилади. Чўлпоннинг “Тириксан, ўлмагансан!”, Усмон Носирнинг 

“Тириксан, куйла борингни” каби чорлов-хитоблари шу маънода 

халқни қайта уйғотиш, кўзини очиш, мавжуд имкониятларни 

ишга солиш, улардан самарали фойдаланиш йўлида беқиёс 

йўлчи юлдуздир.

“Бинафша” – Чўлпон ижодидаги дастурий шеър лардан бири. 

Наим Каримов ушбу шеър ва у орқали Чўлпон ҳамда Усмон Но-

сирни боғлаб турувчи ришталар ҳақида шундай ёзади:

“Устозини (Чўлпонни – Р.И.) ана шундай самимий ҳурмат қил-

ган Усмон Носир унинг жуда кўп шеърларини ёддан билар, уларда-

ги туйғуларнинг нафис мевасидан, ташбеҳлар ўйинидан, мусиқий 

оҳанг лар суруридан завқ олиб, атрофини парвона бўлиб ўраган ёш 

шоирларга, бошқа улуғлар қатори, Чўлпон шеърларини ҳам ўқир, 

улардан сабоқ олишга чорлар эди.

Бинафша, сенмисан, бинафша, сенми –

Кўчада ақчага сотилган?

Бинафша, менманми, бинафша, менми – 

Севгингга, қайғунгга тутилган?

Бинафша, нимага бир озроқ очилмай,

Бир эркин кулмасдан узилдинг?

Бинафша, нимага ҳидларинг сочилмай,

Ерларга эгилдинг, чўзилдинг?..

Усмон Носир Чўлпоннинг бу машҳур шеърини азбаройи севиб, 

қайта-қайта ўқиганидан, уни ёшларга юксак шеърият намунаси деб 

тақдим этаверганидан бу гўзал мисраларда ифодаланган мазмун-

нинг янги қатламларини очгандек бўлди. Унинг назарида, жаннат-

макон юртда яшаётган, боғ-роғлари ва чаманзорлари билан хушбўй 

ҳид таратган, бинафша каби беғубор кўзли, бинафша каби осуда ва 

маъюс халқ ҳам ўз ҳосилдор заминидан ажратилиб, сарғайтирилиб, 

энди топталаётган эди. Шоир ана шу жараённинг кечишини, халқнинг 

илғор кишилари таъқиб этилишини кўриб, тарих ғилдираги ўзбек 

халқи истагига, манфаатига кўра эмас, унинг асрий анъаналарини, 

маънавий қадриятларини, маданий обидалари-

ни, ер ости ва ер усти бойликларини хонавайрон 

қилиб айланаётганидан изтироб чека бошлади. 

Чўлпондан, унинг шеърларидан кўчган ана шу из-

тироб Усмон Носирнинг ҳаётий ақидаларини пай-

ҳон қилиб юборди. У шундагина Чўлпон кўзлари-

даги хазин ва синиқ руҳни, Чўлпон сўзларидан 

тўкилаётган кўз ёшни тушунди. Халқнинг овози, 

халқнинг иймони, халқнинг юраги бўлишни даъво 

қилган кишилар, даставвал, шу халқ тақдирини 

ўйлаши лозим, деган ҳукмга келди у”.

Чўлпоннинг “Гўзал” ва “Бинафша” номли 

шеърлари Усмон Носир ижодини қоронғуликни 

маҳв этувчи тонг юлдузи мисол ёритиб юборди. У “Насимага дега-

ним” шеърини шундай юксак пафос билан якунлайди:

Ўйланиб, кўзингга қарасам,

Иккита денгиздай кўринур…

Насима! Ичаман рост қасам,

Оловдек ловуллаб дил ёнур,

Бахтлиман жангларга ярасам!

Насима ҳам, насимлик  ҳам бинафша янглиғ нафислик ва ҳимоя-

ланишга эҳтиёж сезадиган, ҳимоя лашга арзийдиган беназир фусун-

корлик тимсоли, халқ орзу-умидлари, эзгу ниятлари рамзи. Усмон 

Носир Чўлпон куйлаган бинафшани насим, насималарга ишонади, 

бинафшани улар силаб-сийпашини истайди, уларни бўрон, довул-

лардан асраш учун жангларга ярашини бахтиёрлик деб ҳисоблайди. 

Янги Ўзбекистонни бунёд этиш йўлида, Учинчи ренессанс пойдево-

ри учун замин ҳозирланаётган қутлуғ дамларда Чўлпон шеъриятини 

янги босқичга кўтаришни истаган Усмон Носир ижоди беқиёс ибрат 

мактабидир. 

“Шимол шеърлари” туркумига кирувчи “Денгизга” номли 

шеърида Усмон Носир Чўлпон шеърияти таъсирида туғилган ва 

реал воқеликка мос келмайдиган кечинма – туйғуларни шундай 

ифодалайди:

Оқ денгиз, яхши қол! Яхши қол, Шимол!

Кўнглимда ишқингни олиб қайтаман.

Сочимни ўйнайди муздек шўх шамол.

Мен унга дардимни қандай айтаман?

Нафақат Чўлпон, балки Пушкин шеърларидан ҳам кучли таъ-

сирланган Усмон Носир “денгиз” образида бемисл куч-қудрат, 

эркинлик ва асов шиддатни кўради. Устозининг “Халқ денгиз-

дир, халқ тўлқиндир, халқ кучдир” мисрасини  янги рангларда 

тасвирлашга интилади.

Раҳимжон ИРИСОВ,

тадқиқотчи

ИККИ ШОИР — ИККИ ТАҚДИР

У навоийшуносликдан ташқари Фахрий 

Ҳиравийнинг 31 нафар шоира ҳақида 

маълумот берувчи “Жавоҳир ул-ажойиб” 

тазкирасини ҳам форсийдан ўзбек тилига 

таржима қилган. 

Маълумки, Алишер Навоий темурийлар 

Уйғониш даврида яшаб ижод қилган. Шу 

боисдан ҳам С.Ғаниева Навоийни ўрганиш 

жараёнида даҳо шоир яшаган давр темурий 

ҳукмдорлар, Навоийнинг устозлари, унинг 

иқтидорли замондошлари ҳақида ҳам тур-

кум мақолалар ёзди. Масалан, Навоийнинг 

дўсти, шоҳ ва шоир Ҳусайн Бойқаронинг 

“Рисола” ва “Девон”ини 1971 йилда Тош-

кентда нашр эттирди. Шунингдек, олима 

Навоийнинг устозлари Абдураҳмон Жомий, 

Сайид Ҳасан Ардашер ва Паҳлавон Муҳам-

мад ҳақидаги илк мақолалар, “Алишер 

Навоийнинг ҳаёти ва ижоди”, “Навоий ижо-

дида гуманизм ғоялари”, “Навоий ғазал-

ларида шукроналик дуолари”, “Навоий ва-

сияти”, “Навоий дастхати” сингари ўқишли 

китоблар муаллифи ҳисобланади.  

Умуман, С.Ғаниева фаолиятини кузат-

ганда Навоий ижоди, у яшаган шонли давр, 

қизғин маданий, адабий муҳит, шоирнинг 

устозлари, замондошлари ҳаёти, ижоди, 

улар яратган ёки бир-бирига бағиш лаган 

асарлар мисолида кенг планда тадқиқот-

лар олиб борганига гувоҳ бўламиз. Унинг 

шундай тадқиқотларидан бири 2004 йилда 

ёзилган “Навоий ёдга олган асарлар” кито-

бидир. 

Китобда С.Ғаниева Навоий кутубхо-

насидан жой олган ва асарлари матнида 

эсга олинган асарларни алфавит асосида 

рўйхатга олган, муҳими, уларнинг муал-

лифлари ҳақида қисқача шарҳлар ҳам бер-

ган. Мазкур китобнинг ёзилиши олиманинг 

катта меҳнати натижасидир. Чунки  Алишер 

Навоий асарларида тилга олинган китоблар 

дунёнинг, хусусан, Шарқнинг турк, араб, 

форс адабиёти, Ислом оламининг, Ислом 

маърифати ва фалсафасининг муҳташам 

асарлари ҳисобланади. Бир томондан, 

Навоий тилга олган асарларнинг 272 та 

эканлиги бугунги ахборотлар замонида биз 

учун камдек туюлади, лекин 272 та китоб, 

юқорида таъкидлаб ўтганимиздек, ўз дав-

рига ва дунё тамаддунига сезиларли таъ-

сир кўрсатган ҳамда ҳозирда жаҳоннинг 

мақбул ва машҳур кутубхоналари, музей-

ларидан мустаҳкам жой олган қимматли 

манбалардир. Мисол учун, С.Ғаниева ки-

тобда маълумот берган, яъни Навоий нинг 

“Хамсат ул-мутаҳаййирин” ҳасби ҳолида 

ва “Насойим ул-муҳаб бат” тазкирасида 

Жомий билан боғлиқ ўринларда ёдга олган 

“Арбаъин”ларга навоий шунос олима қуйи-

дагича шарҳ битган: “Арбаъин” – Абдураҳ-

мон Жомий асари, 1481 – 1482 йилларда 

ёзилган. Жомий 40 та ҳадис мазмунини 40 

та қитъада берган. Муқаддима ва хотима 

ҳам ёзган. Навоийнинг яқин дўстларидан 

Шайхим Суҳайлийнинг шу номда рисола-

си бор. Навоий Жомий “Ар баъин”ини тур-

кийга таржима қилган. ХV асрга қадар ҳам 

“Арбаъин”лар битилган. “Ар баъин” анъана-

ларида 40 та ҳадислар шарҳи араб ва форс 

тилларида яратилган. Масалан, Шайх 

Муҳаммад бин Ҳусайн Омилийнинг “Ки-

тоби Арбаъин” асари. 40 та ҳадисни ўзида 

жамланган рисолалар ҳам кўп лаб учрайди. 

Ҳозирги вақтларда ҳам баъзи шоир лар 40 

та ҳадисни шеърга солмоқдалар. Масалан, 

Абдулла Орипов, Шукур Қурбон”.

“Арбаъин” асари ҳақидаги маълумотда 

нафақат Навоий бу асарни тилга олгани, 

балки “Арбаъин” асарлар анъанавий ха-

рактерда эканлиги, ислом ҳуқуқи ва маъ-

рифатининг бешта асосидан бири бўлган 

ҳадисларга, яъни 40 та ҳадисга мурожаат 

шаклида айнан тўртлик – рубоий ё қитъа 

характерида яратилганлиги ва буни Жо-

мий, Навоий, Амир Шайхим Сухайлий, 

Омилий каби Навоийнинг замондошлари 

яратган бўлса, олима яна лирик чекиниш 

билан Абдулла Орипов ва Шукур Қурбон 

каби шоирлар томонидан ҳам бу анъанага 

мурожаат қилинганига изоҳ берган. 

Энди биз Навоий тилга олган тари-

хий асарлардан “Зафарнома”нинг изоҳи 

ва шарҳига эътибор қаратсак: “Зафарно-

ма” – Шарафуддин Али Яздий (вафоти 

1454) асари. Муаллиф Шоҳрух Мирзо 

ўғли Иброҳим Султон ва набираси Султон 

Муҳаммад саройида хизмат қилган. Жомий 

ва Навоийлар (болалигида) унинг суҳбатига 

етишганлар. Асар 2 қисмга бўлинади: Темур 

ва туркий султонлар тарихи. “Зафарнома” 

матнини сўзбоши, изоҳлар билан 1972 йил-

да А.Ўринбоев нашр қилган. М.Ҳакимжонов 

1996 йилда “Зафарнома”нинг тўлиқ нашри-

ни амалга оширган.” 

“Зафарнома”ларни талқин қиладиган 

бўлсак, бу ўринда Навоий тилга олмаган, 

Суйима Ғаниеванинг ҳам китобига кирма-

ган яна бир “Зафарнома” мавжуд. Бу Амир 

Темурни кўрган, унинг ҳарбий юришла-

рида қатнашган ва унинг айнан буйруғи 

асосида ёзилган Низомиддин Шомийнинг 

“Зафарнома” асаридир. Бу асар Али Яз-

дий “Зафарнома”сидек машҳурликка юз 

тутмаган. Асар 1996 йилда Амир Темур 

юбилейи муносабати билан мамлакати-

мизда нашр қилинган. Али Яздий шахсига 

ва “Зафарнома”сига қисман тўхталадиган 

бўлсак, Навоий бу мумтоз муаррихни жуда 

шарафлаган. Суйима Ғаниева китобида 

таъкидланганидек, Жомий ва Навоий у 

билан болалигида учрашган, суҳбатига 

мушарраф бўлган ва дуоларини олган. 

Навоий “Мажолис ун-нафоис”да алоҳида 

фиқра бағишлаган ва бу фиқрада тарихчи-

нинг нафақат тарихий асарига, балки унинг 

диний, маърифий, адабий характердаги 

асарларига ҳам тўхталган. Муҳими ва таъ-

сирли жиҳати Навоий Тафт шаҳрида кекса 

муаррих билан суҳбат қурган. 

С.Ғаниева мазкур китобида яна 

Қазвиний, Банокатий, Жувайний каби 

машҳур тарихчиларга ва уларнинг Наво-

ий тилга олган тарихий асарларига ҳам 

бирма-бир тўхталган. 

Агар С.Ғаниева китобда қайд этган 

Имом Бухорийнинг “Саҳиҳи Бухорий” 

китобига диққат қилсак, олиманинг 

маълумотига қўшимча қилиб шуни ай-

тиш мумкинки, Навоий Имом Бухорий-

нинг “Саҳиҳи Бухорий”сини “Насойим 

ул-муҳаббат” тазкирасининг иккита 

фиқрасида, яъни “Абу Ражо”, “Абу Ҳа-

сан Шаббуий”да тилга олган. Шаббуий  

фиқрасида шайхнинг “Саҳиҳи Бухорий-

”ни ёддан билишига урғу берган бўлса, 

Абу Ражо фиқрасида Имом Бухорий бу 

шайхнинг китобидаги ҳадисдан ҳадис 

олганини айтади. Демак, Навоий Имом 

Бухорийга тазкирада алоҳида фиқра 

бағишламаган бўлса-да, унинг “Саҳиҳи 

Бухорий”сини яхши билган. Шунинг 

учун ҳам “Абу Ражо”дан олган ҳадисни 

фарқлаб кўрсатган. Фикримизча, ислом 

оламида бешта буюк муҳаддиснинг бири 

сифатида эътироф этилган Имом Бухо-

рийнинг “Саҳиҳи Бухорий”си ҳақидаги 

қисқа маълумотлар ҳам биз учун ниҳоятда 

қимматлидир. 

Маълумки, Навоий буюк Замахшарий-

ни ва унинг муҳташам “Кашшоф” китобини 

“Маҳбуб ул-қулуб” асарида юксак эътироф 

билан эслаган. С.Ғаниева бу асар тўғриси-

даги шарҳида шундай ёзади: “Кашшоф” 

– кашф этувчи, “Ал Кашшоф-фи тафсир 

ал-Қуръан” – Жоруллоҳ ва Хоразм фах-

ри деган унвонлари билан машҳур бўлган 

Тафсир, Ҳадис, тилшунослик, илми балоғат 

ва илми луғат, устозу Абулқосим Маҳмуд 

бинни Умар бинни Муҳаммад Замахша-

рийларнинг Қуръони карим тафсиридан 

иборат асари Маккада ёзилган. Мазкур 

асар ҳозиргача Қуръонни ўрганишда асо-

сий қўлланма ҳисобланади”. 

Ҳар бир асар баҳонасида Суйима 

 Ғаниева лирик чекиниш билан ўзи яхши 

билган қимматли маълумотларни беришга 

ҳаракат қилган. Бу қувонарли ҳол. Фикри-

миз исботи учун қуйидаги маълумотларга 

мурожаат қилсак. Биринчидан, “Асл ул- 

васл” асари муаллифи Али Шоҳ ҳақидаги 

маълумотда олима Навоийнинг мураббий 

ва муқаввийлигида, кейинчалик устоз 

даражасига кўтарилган, Қулмуҳаммад 

исмли ёш ғижжакчини мусиқа назарияси-

дан пухта таълим олиш учун Али Шоҳга 

шогирдликка берганини айтади. Иккин-

чидан, Шайх Муҳаммад Табодгонийнинг 

“Асмоуллоҳ” асарига кўп шарҳлар ёзилга-

ни, жумладан, мумтоз муаррих Али Яздий 

ҳам шарҳ битгани ёки китоб муаллифи 

Табодгонийнинг Навоийга алоҳида меҳри 

бўлгани ҳамда унинг ҳижрий 891 (1482 

– 1483) йилда 87 ёшда оламдан ўтгани 

хусусида муҳим маълумот берган. Учин-

чидан, С.Ғаниева китобда Абдураҳмон 

Жомийнинг “Юсуф ва Зулайҳо” қиссаси 

“Аҳсан ул-қиссас” (Гўзал қиссалар) номи 

билан ҳам аталиши, асар 1483 йилда 

ёзилганини таъкидлаган. Тўртинчидан, 

Эрон ҳакимлари тузган “Жовидони хирад” 

(Ақлнинг абадийлиги) асарини  Навоий 

“Насойим ул-муҳаб бат”, “Садди Искан-

дарий”да ёдга олганини, Ҳасан Ҳизр Шоҳ 

қаламига мансуб “Зайд ва Зайнаб” ҳақида 

изоҳ ёзар экан, муаллиф Навоий  Машҳад 

шаҳрида Ҳасан Хизр Шоҳ билан учраш-

ганини таъкидлаган. Ёки Шайхул ислом, 

Пири Ҳирот лақаб лари билан машҳур 

бўлган Хожи Абдуллоҳ Ансорийнинг 

“Илоҳийнома” асарини Навоий ва Жомий 

қўлга бир олишда ўқиб чиқишганини қайд 

этган. Мавлоно Саъдиддиннинг “Фароиз” 

китоби тўғрисида ёзар экан, навоийшунос 

унинг Жомий билан бирга таҳсил олга-

НАВОИЙШУНОС ОЛИМА ИБРАТИ

Ўзбекистон Қаҳрамони, атоқли навоийшунос Суйима Ғаниева на-

фақат ўзбек мумтоз адабиёти, балки Шарқ, хусусан, форс мумтоз ада-

биётининг ҳам билимдони эди. Бироқ унинг фаолиятида Алишер Наво-

ийнинг ҳаёти, ижоди ва даҳо сўз санъаткори қолдирган илмий, адабий, 

тарихий меросни астойдил ўрганиш, тадқиқ ва тарғиб қилиш муҳим ҳи-

собланган. Устоз С.Ғаниева Навоий ижодини ўрганиш жараёнида улуғ 

шоир “Мукаммал асарлар тўплами”нинг даврий нашрида фаол қатнаш-

ган, “Насойим ул-муҳаббат”, “Тарихи мулуки Ажам”, “Тарихи Анбиё ва 

ҳукамо”, “Муншаот”, “Вақфия”  каби насрий асарлари нашрига муҳар-

рирлик қилган. У 8 мажлисдан иборат “Мажолис ун-нафоис”нинг 1- ва 

2-мажлисларида ёдга олинган шоир, адиблар ижодини махсус ўрганиб, 

номзодлик диссертациясини ҳимоя қилган. Кейинчалик олима “Мажолис 

ун-нафоис” тазкирасини ва “Муножот”ни тўлиғича рус тилига маҳорат 

билан ўгирган. Навоийшунос олима ғайрат кўрсатиб 2005 йили “Навоий 

дастхати”ни Эрондан олиб келиб, Тошкетда нашр қилдирган ва китобга 

салмоқли сўзбоши ёзган ҳамда биринчилардан бўлиб Навоий муҳридаги 

ёзувни шарҳлаб берган эди.

Бадриддин Сайфулмулк Вьюнсдорф даги конц-

лагерда мулла дўсти Олимжон Идрисийга кўмак-

дош бўлди. Улар фронтда Германия томонидан 

асир олинган мусулмон ҳарбий тутқунлар учун тар-

жимонлик қилди, уларнинг ҳуқуқларини ҳимоялаш, 

яшаш шароитларини яхшилаш учун елиб-югурди. 

Брест –Литва сулҳидан сўнг Германия ҳарбий асир-

ларни қайтара бошлади. 1919 йилда ҳарбий асир-

лар жойлашган илк вагон СССРга келган. Асирлар 

орасида бўлган Гади Игнатуллин Москва, Қозон, 

Бошқирдистонда большевикларнинг маҳаллий 

халқларга нисбатан ғайриқонуний ва ғайриинсоний 

ҳаракатларига гувоҳ бўлади. У 1919 йилнинг ўзида-

ёқ Берлинга қайтиб, ҳарбий асирларнинг советлар 

давлатига қайтиши хавфли, деган хулосани беради. 

Шундан сўнг Олимжон Идрисий, Бадриддин Сай-

фулмулк, Ибрагим Рамиев каби татар зиёлилари 

тезкор ўқув курслар очиб, ҳарбий асирларга олмон 

тили ва бошқа фанларни ўргатишга киришади. 

Улар бир қатор ҳарбий асирларни Германиядаги 

завод-фабрикаларга ишга жойлаб, ерлаштиришга 

эришади. Ёшларни Европа илми, фан-техникаси ва 

касб-ҳунарларини ўрганишга чақириб, бир қанчаси-

ни ўрта махсус таълим муассасалари ҳамда универ-

ситетларга киритишга эришади. 

Бадриддин Сайфулмулк 1921 йилда универ-

ситетнинг денталогия (тиш шифокори) бўлимини 

битириб, олий маълумот олади. Шу йили Бухорога 

келган Олимжон Идрисий Бухоро Халқ Республика-

си раҳбари Файзулла Хўжаев таклифи билан Бухо-

ро паспортини олади ва Бухоро ҳукумати томонидан 

Германияга таҳсил олишга йўлланган талабаларга 

раҳбар мақомида юборилади. Бадриддин Сайфул-

мулк туркистонлик талабаларни ётоқхона билан 

таъминлаш, тезкор тил курсларига жойлаш, тилни 

ўзлаштирганларини ўқиш ва иш жойлари билан 

таъминлаш ишига бош-қош бўлди. Уларни Европа 

турмуш маданияти, илм-фани, техника ютуқлари 

билан таништирди, ўзи немис, француз, рус тилла-

ридан дарс берди. 

Бадриддин Сайфулмулк 1925 йил САКУ дирек-

тори чақириғи билан Европада ўқиб олий маълу-

мот олган дастлабки инсонлардан бири сифатида 

СССРга қайтади. У Тошкентдаги Ўрта Осиё давлат 

университети(САГУ)да гигиена фанидан дарс бера-

ди, “Оналик ва болаликни асраш илмий текшириш 

институти”да илмий ходим, тиш шифокорлиги тех-

нологиялари лабораториясида шифокор лавозим-

ларида фаолият олиб боради. 1926-1927 йилларда 

Тошкентнинг Эски шаҳар қисмида кичик тиш касал-

ликлари шифохонаси очиб, аҳолига хизмат кўрсата-

ди. Бадриддин Сайфулмулк Ўзбекистонга келиши 

билан халқимизнинг тиббий маданиятини ошириш 

йўлида ўзининг Европада ўзлаштирган барча илм 

ва тажрибаларини муваффақиятли жорий этишга 

киришади. Ҳар куни матбуот учун мақолалар бита-

ди, китоблар ёзади. Ўзи билан Германиядан олиб 

келган немис, француз тилларидаги илмий китоб-

ларни таржима қилишга киришади. Турмуш ўртоғи 

Робия билан ўғли Рустамни вояга етказа бошлади. 

Шундай бахтли кунларнинг бирида қора кучлар 

унинг ҳаётига қўққисдан чанг солади.

1929 йил 5 ноябрда ОГПУ Ўрта Осиё бўлими 

Бад риддин Сайфулмулкни қамоққа олиш тўғриси-

да ордер беради. 6 ноябрь тунда унинг Тошкент 

шаҳри, Сталин тумани, Воронцовский кўчасидаги 

уйига ГПУ ходимлари бостириб келади. Ўта мах-

фий тутилган ҳибс ва тинтув далолатномасига 

қараганда, уйидан ҳеч қандай арзирли ашёвий 

далил топилмаган. Қамоққа олиш тўғрисидаги 

қарорда Германияда таҳсил олган, Германияда-

ги россиялик мусулмон ҳарбий асирларга хизмат 

қилган, шунинг дек, акси линқилобий “Турон” таш-

килотининг аъзоси, туркис тонлик талабаларнинг 

Берлин шаҳрида жойлашишига ёрдамлашган каби 

айбловлар қўйилди. 

1929 йил 12 ноябрь куни ўтказилган илк сўроқда 

оила аъзолари ҳақида отаси Камолиддин Сайфул-

мулк Оренбургда, укалари Муртазо, Мустафо, 

Аҳмад ва Азизиддинлар Тошкентда яшашларини 

айтади. 1929 йил 27 ноябрда иш материалларини 

кўриб чиққан ОГПУ раҳбарлари Бельский, Агидул-

лин, Круковскийлар Бадриддин Сайфулмулкни 

ҳеч бир далилсиз немис жосуси деб, айблайди. 

Муттасил қийноқ ва таҳқирлар остида ўтган тергов 

Бад риддин Сайфулмулкни бутунлай ҳолдан тойди-

ради. 1930 йил 10 февралдаги сўнгги сўроқ даво-

мида ҳам у ўзининг айбсиз эканлигини, Олимжон 

Идрисийнинг ҳам ҳеч қачон хоин, жосус бўлма-

ганини таъкидлайди. Бироқ Ўрта Осиё ОГПУдаги 

Каруцкий, Агабеков, Круковский каби малъунлар 

томонидан тайёрланган айблов баённомасида Бад-

риддин Сайфулмулк Германия жосуси деб топила-

ди. Қарорга у “ўзимни айбдор деб билмайман”, деб 

имзо чекди. 

Бадриддин Сайфулмулк 1930 йил 28 май куни 

ОГПУ ҳарбий коллегияси судининг қарорига асосан 

5 йилга концлагерга ҳукм этилади. У 1936 йил жа-

зони ўташ вақтида Сибирдаги даҳшатли лагерлар-

дан бирида вафот этади. 

Бадриддин Сайфулмулкнинг кичик иниси Аҳ-

мад Сайфулмулк ҳам шўро қатағон сиёсатининг 

беайб қурбонларидан бўлди. Аҳмад 1904 йил Қа-

зали шаҳрида туғилган. 1922 йили Бадриддин 

Сайфулмулкнинг таклифи билан Москва орқали, 

таҳсил олиш мақсадида Германияга борган. 1922 

йил октябрь-ноябрь ойларида Берлинга келиб, не-

мис тилини ўрганишга киришган. Сўнг Виценгаузен 

шаҳридаги олий қишлоқ хўжалиги институтига ки-

ради. 1927 йил март ойида 2-курсни битириш ара-

фасида СССР томонидан стипендиянинг тўхтатили-

ши боис Ватанга қайтишга мажбур бўлади. Аҳмад 

Сайфулмулк 1931 йил Ўрта Осиё қишлоқ хўжалиги 

институтини якунлаб, олий маълумот тўғрисидаги 

дипломни қўлга киритади ва ЎзССР Халқ хўжали-

ги музейида катта илмий ходим сифатида иш олиб 

боради. У агрономия фанидан кўплаб ўқув қўллан-

малари ва дарслик китобларини таржима қилишга 

киришади, “Қишлоқ хўжалиги” журнали саҳифа-

ларида мақолалари билан чиқишлар қилиб тура-

ди. Турмуш ўртоғи Фотихий билан ўғиллари Асхад 

ҳамда Эркларнинг тарбиясига машғул бўлади.

Ёш олим Аҳмад Сайфулмулк 1937 йил 21 ав-

густ куни қамоққа олинади. 1937 йил 12 октябрдаги 

сўроқда терговчи қўйган жосуслик айбловини қатъ-

иян рад этади. У на қардошлари, на Германияда 

бирга таҳсил олган дўстларига нисбатан бирор-бир 

бўҳтонни имзоламаслигини маълум қилади. 1937 

йил 22 декабрда Михайлянц ўтказган сўроқда ҳам 

бирор-бир маълумот беришдан бош тортади. Мисл-

сиз қийноқлар оқибатида 1938 йил 31 июлда Тош-

кент турмасида Аҳмад Сайфулмулк юрак етишмов-

чилиги туфайли вафот этади. Вафоти муносабати 

билан 1938 йил 17 сентябрда жиноят иши тўхтати-

лади.... 

Сайфулмулклар сулоласининг яна бир вакили 

Атоулла Сайфулмулк 1902 йил 25 сентябрь куни Ка-

молиддин Сайфулмулкнинг иниси йирик савдогар 

ни ва Навоийни кўп дуо қилгани ҳақида 

мароқ билан изоҳ берган. Олима “Мақ-

сади ақсо”, “Носир ва Мансур” сингари 

асарлар шарҳини муаррих Хондамирнинг 

эслатмаси, хабари билан асослаган. Де-

мак, С.Ғаниева биз юқорида келтирган 

маълумоту фикрларни бериш учун кўплаб 

манбаларни жиддий ўқиб-ўрганган ва бу 

ёш тадқиқотчилар учун ўзига хос ибратли 

сабоқлардир. 

“Навоий тилга олган асарлар” китоби-

даги 272 та асар ҳақида бирма-бир тўхта-

ладиган бўлсак, бу яна бир китоб бўлиши 

мумкин. Негаки, мазкур тадқиқот китоб-

хонга Навоий тилга олган муҳим асарлар 

ҳақида кенг тасаввур беради. Иккинчидан, 

бу асарларнинг каттагина қисми бизгача 

етиб келгани ва даврий нашрлари борли-

гидан хабардор қилади.

Учинчидан, адабиётшуносликдаги анъ-

ана ва ва новаторлик мавзусига ҳам ойдин-

лик киритади. Буни биз юқорида “Арбаъин” 

мисолида кўриб ўтдик. 

Тўртинчидан, олиманинг мазкур китоби 

бизга Навоий асарларининг хорижий тил-

ларга, хусусан, рус тилига қилинган тар-

жималари ҳақида ҳам маълумот беради. 

Булар академик А.Рустамовнинг “Маҳбуб 

ул-қулуб”ни, устоз С.Ғаниеванинг “Мажо-

лис ун-нафоис” ва “Муножот”ни рус тилига 

санъаткорона амалга оширган таржимала-

ридир.

Албатта, С.Ғаниеванинг “Навоий тилга 

олган асарлар”дек китоб ёзиш анъана-

си бардавом бўлса, даҳо шоирлар, буюк 

мутафаккирлар, муаррихлар ўз асар-

ларида тилга олган китоблар худди шу 

тарзда тадқиқ қилинса, мақсадга мувофиқ 

бўлар эди. Устоз навоийшунос сифатида 

улуғ шоирнинг 20 жилдлигига минглаб 

шарҳлар, изоҳлар ёзган. Бу усул кўплаб 

навоийшуносларнинг ижодида, тадқиқот-

ларида кўзга ташланмайди. Минглаб шарҳ 

ёзиш олимдан тинимсиз меҳнат, машаққат 

билан бирга, теран билимни ҳам талаб қи-

лади. Суйима Ғаниеванинг илмий, ижодий 

фаолияти шу жиҳатдан ҳам навоийшунос-

ларнинг янги авлоди учун ўзига хос наму-

на, ибрат бўла олади.

Буробия РАЖАБОВА,

 Ўз ФА Ўзбек тили, адабиёти ва 

фольклор 

 институти етакчи илмий ходими

БАДРИДДИН САЙФУЛМУЛК 

ЁХУД САЙФУЛМУЛКЛАР СУЛОЛАСИ ҚИСМАТИ 

Садриддин Сайфулмулк хонадонида дунёга келган. 

Атоулла ҳам аввал Қазали ва Оренбург шаҳарлари-

даги таълим даргоҳларида ўқийди. 1922 йил Бад-

риддин Сайфулмулк таклифи билан Германияга 

йўл олиб, 1922-1929-йилларда Дрезден шаҳридаги 

Олий техника мактабида таълим олади. 1929 йил 

СССРга қайтиб келгач, ОГПУ турли баҳоналар би-

лан уни тез-тез сўроққа тортар эди. Натижада ўз 

соҳасида муҳандис бўлиб эмас, Тошкент универма-

гида товаршунос бўлиб ишлай бошлайди.

Атоулла Сайфулмулк 1937 йил 30 июль куни 

немис жосуси, аксилинқилобий “Озод Туркистон” 

ташкилоти аъзоси, деган айбловлар билан қамоққа 

олинади. 

1937 йил 28 август куни узоқ давом этган даҳ-

шатли қийноқлардан сўнг яшашдан деярли умиди-

ни узган Атоулла терговчи тутган барча қоғозларга 

имзо чекади. Унда ўзининг 1922-1929 йиллар да-

вомида “Озод Туркистон” ташкилоти аъзоси бўлган-

лигини тан олади. Ташкилотга раҳбарлик қилганлар 

сифатида Олимжон Идрисий, Бадриддин Сайфул-

мулк, Аёз Исҳоқий, Усмон Тўқумбетов, Аҳмад Наим, 

Саидали Усмонхўжа, Афзал Абусаид, Аҳмад Шаку-

рий, Султон Матқул, Саттор Жаббор каби кўплаб ин-

сонларнинг номларини қайд этади. Аммо юзлашти-

ришларда ўзининг юқоридаги кўрсатмаларини рад 

этади. Бироқ Атоулла Сайфулмулк 1938 йил 9 ок-

тябрь куни машъум “учлик” томонидан отувга ҳукм 

этилиб, ҳукм шу куннинг ўзидаёқ ижро этилади. 

Дарҳақиқат, Туркистон жадид тараққийпарвар-

ларининг ишончли сафдош лари бўлмиш Сайфул-

мулклар сулоласи ҳам Сталин қатағонлари авж 

олган 1937 – 1938 – йиллардаги “катта қирғин” 

даврида деярли бутунлай маҳв этилди. Оға-ини 

биродарлар Азизиддин ва Нуриддин Сайфулмулк-

лар 1937 йил 27 ноябрда, Мус тафо Сайфулмулк 

1938 йил 4 февралда “германофил” ва “жосус” 

деган айбловлар билан НКВД томонидан 10 йилдан 

меҳнат-тузатиш лагерларига ҳукм этилган. Атоулла 

Сайфулмулк 1958 йил 27 март куни, Аҳмад Сайфул-

мулк 1957 йил 5 ноябрь куни СССР Олий суди ҳар-

бий коллегияси томонидан оқланади. Ниҳоят, 1959 

йил 4 июнда ТуркҲО ҳарбий коллегия “ишда жиноят 

аломатлари йўқ” деб Бадриддин Сайфулмулкни 

оқлайди ва 1959 йил 9 июнда бу ҳақида Москвага, 

унинг оила аъзоларига хабар йўллайди.

Баҳром ИРЗАЕВ,

тарих фанлари бўйича 

фалсафа доктори

31 àâãóñò – £àòà²îí ³óðáîíëàðèíè õîòèðëàø êóíè

1917 йил Февраль инқилобидан сўнг Туркистон жадид матбуоти бўлмиш "Кенгаш", 

"Нажот", "Улуғ Туркистон" каби газеталарда ва жадид мактаблари учун ёзилган "Ма-

тематика", "Жўғрофия" каби дарсликларда Сайфулмулклар номи кўп учрайди. Сайфул-

мулклар ким?

Бадриддин Сайфулмулк 1890 йил май ойида ҳозирги Қозоғистоннинг Қазали (Каза-

линск) шаҳрида оренбурглик савдогар, миллионер Камолиддин Сайфулмулк оиласида 

дунёга келган. Камолиддин Сайфулмулк машҳур Ҳусайинов фирмаси таъсисчиларидан 

бўлиб, ўз вақтида Туркистоннинг кўплаб саноатчи бойлари ва савдогарлари билан ҳам-

корлик қилар эди. Бадриддин дастлабки таълимни Қазали ва Оренбург шаҳарларида 

олди. Сўнг Туркия нинг Истанбул шаҳрига бориб, 1908-1914 йилларда “Ғалата сарой” 

лицейида ўқиган. 1914 йил Бельгиянинг Льеж шаҳри университетининг математика фа-

культетига муваффақиятли имтиҳон топширди. Бироқ жаҳон уруши бошлангани туфай-

ли Истанбулга қайтди. 1915 йил Германияга келиб, Берлин университетининг медицина 

факультетига ўқишга киради. 

Беҳзод Абдураимов 1990 йили Тошкент шаҳрида 

туғилган. Беш ёшидан пианино чалишни бошлаган. 

В.Успенский номидаги мусиқа академик лицейида 

машҳур педагог Т.А.Попович синфида ўқиган. Устози 

Тамара Попович Беҳзодга фортепиано чалишни ўрга-

тибгина қолмай, балки унинг қалбида мусиқага муҳаб-

бат уйғотди. Мактабда ўқиган йилларидаёқ Беҳзод 

кўплаб йирик концерт дастурларида қатнашиб, жамо-

атчиликнинг эътиборини қозониб улгурган эди. 

Ўн олти ёшида Беҳзод Америка Қўшма Штат-

ларининг Канзас-Сити шаҳрида жойлашган Парк 

университети қошидаги халқаро мусиқа марказига 

ўқишга йўл олди. Шу даврдан у энг нуфузли халқаро 

танловларида қатнаша бошлади. Бу жараёнда таж-

риба орттириб, маҳорати ошган Беҳзод 18 ёшида 

Лондонда бўлиб ўтган Халқаро пианиночилар тан-

ловида қатнашди. Танловнинг дастури тўрт босқич-

дан иборат бўлиб, ниҳоятда мураккаб асарларни 

ижро этиш талаб этиларди. Танловда Б.Абдураимов 

ижрочилик борасидаги ёрқин иқтидорини намойиш 

этиб, танловнинг олий мукофотига сазовор бўлди. 

“Беҳзод Абдураимов – ўз авлодининг 

моҳир пианиночиси”, деб ёзган эди Бри-

тания интернет-нашри The Independent. 

Зеро, Европанинг нуфузли нашри ўзбек 

фарзандининг ижро маҳоратига юксак 

баҳо берган экан, бу баҳо аслида ўзбек 

фортепиано ижрочилиги мактабининг эъ-

тироф этилганини анг латади. ЖАҲОННИ ЗАБТ ЭТГАН 
ЎЗБЕК ПИАНИНОЧИСИ

Менгзиё Сафаров ниҳоятда камтарин, 

камсуқум ижодкор эди. Унинг талабаликда-

ги дўсти, ижара уйларда бир майизни тенг 

бўлиб ейишган маслакдоши, атоқли адиб 

Шукур Холмирзаев “Ўзбекистон адабиёти 

ва санъати” газетасида ёзган “Қадринг ўтди, 

Менгзиё” номли эссесида шундай ёзган-

ди: “Бошқа асарларингиз кам эмасу, лекин 

“Пайғамбар ороли” асарингиз билан ўзбек 

адабиётидан жой оласиз. Шу кунгача ёзил-

ган асарлар орасида бу асарчалик она таби-

атни  ва унга хос гўзалликни тараннум этган 

асарни ўзбек адабиётида учратмаганман”. 

Ш.Холмирзаевнинг бу гаплари сабаб, “Пай-

ғамбар ороли”ни қайта мутолаа қиламан ва 

Менгзиё Сафаровга берилган таъриф тўғри-

лигига яна бир бор дил-дилдан ишонаман.

Бир умр Термизда яшаб, асарлар битган 

ёзувчининг отаси Мулла Раҳмонқул ўз дав-

рининг илм-маърифатли, зиёли кишиси эди. 

У Бухорода, Мир Араб мадрасасида таҳсил 

олган. Аввалига Юрчидаги мадрасада, сўнг-

ра Деновдаги Саййид Оталиғ мадрасасида 

мударрислик қилган. Қатағон шамоллари 

мулла Раҳмонқулни ҳам четлаб ўтмади. Уни 

уламоликда, халқ ибораси билан айтганда, 

“одамларнинг кўзини очган”ликда айблаш-

ган. “Водийдан деҳқончилик сирларини 

ўрганиб, воҳада деҳқончиликни ривожлан-

тиради” деган баҳона билан дастлаб Фарғо-

нага сургун қилишган. Водийдан қайтгач 

ҳам Мулла Раҳмонқулни тинч қўйишмайди. 

Қадамини пойлайдиган айғоқчилар ҳар кун 

унинг устидан тегишли жойларга бир қоп 

бўҳтон етказишган. Менгзиё Сафаровнинг 

отаси яна бадар кетади. Туркманистоннинг 

Чоржўй вилоятига жўнатилган мулла Раҳ-

монқул бу сафар ҳам минг бир машаққат-

лар билан ўз юртига омон қайтади. Унинг 

бола-чақаси бағрига соғ-омон қайтганини 

кўрган ғанимлари яна ғимирлаб қолишади. 

Биратўла “борса келмас”га равона қилиш 

учун уни “Файзулла Хўжаевнинг издоши, 

халқ душмани”,  деган тамға билан узоқ 

Сибирга сургун қилишади. Шу билан мулла 

Раҳмонқул юртга қайтмайди. Унинг тақдири 

хусусида бошқа маълумот йўқ.

1937 йилнинг охирида Менгзиё дунё юзи-

ни кўрди. Чақалоқ отасиз, она қўлида воя га 

ета бошлайди. У оиладаги уч ўғил, икки қиз-

нинг кенжаси эди. Меҳрибон она уни оқ ювиб, 

оқ тараб ўстиради. Мактаб ёшига етган Менг-

зиё Юрчидаги мактаблардан бирига қадам 

қўйди. Болаликдаёқ китобга меҳри бўлакча 

эди. Менгзиё ака суҳбатларнинг  бирида бо-

лалигини шундай эслаганди: “Адашмасам, 

олтинчи синфда ўқирдим. Уйимиз ёнидан 

оқувчи анҳор ёқасида бир қари тут бўлиб, ёз 

ойларида тенгқурлар биргалашиб шу тутнинг 

устидан анҳорга бошимиз билан калла ташлар 

эдик. Сувга сакраш гали менга келганда эса, 

тут шохлари орасида яшириб қў йил ган бир 

сариқ жилдли, ранги униқиб кетган китобга 

кўзим тушган. Болалар пастдан туриб менга 

тезроқ ташлашимни талаб қилишиб бақириш-

ган. Мен эса, сувга ташламасдан, ўша китоб-

ни бағримга босиб пастга тушганман. Болалар 

эса, китобга бало борми, сувга ташламайсан-

ми, деб, кулишган”.

Ўшанда топилган китоб эса, Иакинф 

Бичуриннинг “Ўрта Осиё қадимий Хитой 

манбаларида” номли китоби бўлиб, бу асар 

Менгзиё ва ёнидаги шоиртабиат синф доши 

Ёдгор Шойназаров иккаласининг диққатини 

тортган. Улар китобга термулиб, меҳр билан 

варақлашган. Ёдгор Шойназаровнинг отаси 

илм-маърифатли киши бўлиб, уйида мўъ-

жазгина кутубхонаси бор эди. Ёш  Менгзиё 

дўстининг қистови билан ўша мўъжаз кутуб-

хонага кириб ҳайратда қолади.

Китоб жавонидаги китоблардан Менг-

зиёга энг ёққани Марк Твеннинг “Гекльбер-

ри Финнинг саргузаштлари” асари бўлди. 

Шуни варақлаб, мурғак қалбида китобга 

меҳр уйғонган эди. Кейинчалик ўша дўсти-

нинг кутубхонасига ипсиз боғланиб, у ердаги 

китобларнинг кўпини ўқиган эди. Дарслар-

да бийрон-бийрон сўзлайдиган, китобга 

меҳр қўйган Менгзиёни бир куни рус тили 

муаллими Леонид Чумаков ҳам уйидаги 

кутубхонасига таклиф қилди. Чумаковнинг 

уйидаги кутубхонадан асосан рус адиблари-

нинг асарлари жой олган эди. Лев Толстой, 

Достоевский, М.Пришвин, Николай Носов, 

Константин Паустовский асарларини кўриб, 

Менгзиёнинг оғзи очилиб қолди. Шу-шу 

муаллимнинг кутубхонаси ҳам унинг учун 

сирли бир даргоҳга айланди. Менгзиё юқо-

ри синфда ўзи йиққан китобларни бир жойга 

жамлаб, ўртоқлари кўмагида пахса девор-

дан уйча қурди. Бу уйча ҳам дарсхона, ҳам 

кутубхона вазифасини ўтарди. Менгзиё ки-

тобларни кўздан кечираркан, уларга мамну-

ният билан боқарди. 

1956 йилнинг ёзида Менгзиё Сафаров 

ўрта мактабни тамомлади. У энг яқин синф-

дош дўсти Менгтўра Абдуллаев билан гап-

ни бир жойга қўйди: “Ўқишга кирсак бирга 

кирамиз, йиқилсак ҳам бирга йиқиламиз”. 

Улар Тошкентдаги олий ўқув юртларига, 

ҳар бири ўзи қизиққан соҳага ҳужжат топ-

ширади. Аммо ўша йили Менгзиё Сафаров 

ТошДУ (ҳозирги ЎзМУ)нинг тарих бўлимига 

ўқишга кирадию, дўсти Тошкент Халқ хўжа-

лиги институтидан йиқилади. Аҳдига вафо 

қилган бўлғуси ёзувчи қабул ҳайъати ходим-

ларини ҳайрон қолдириб ҳужжатларини қай-

тариб олади. Ажралмас икки дўст қишлоққа 

қайтиб, пахта заводига ишга киришди. 

Китобдан бош кўтармай яна имтиҳонлар-

га тайёргарлик кўришади. Орадан бир йил 

ўтиб яна пойтахтга йўл олишди. Бу сафар 

улар имтиҳонлардан муваффақиятли ўтиб, 

Менгтўра Абдуллаев Халқ хўжалиги олий-

гоҳига, Менгзиё Сафаров эса ТошДУнинг 

тарих ва археология факультетига ўқишга 

киради.

Талабалик адиб ҳаётида янги саҳифалар 

очди. У ўзбек адабиётининг бўлғуси намоян-

далари билан бирга ижара уйда яшади. Улар 

орасида тобора танилиб бораётган ёш шоир 

Абдулла Орипов, ёзувчи Шукур Холмирзаев 

Менгзиё Сафаровга энг яқин маслакдош эди. 

М.Сафаров тарих факультетида ўқиса-да, 

ижод билан жиддий шуғулланишни мақсад 

қилган. Кичик-кичик ҳикоялар ёзишга инти-

ларди. Бу уч навқирон қаламкаш ёзган шеър, 

ҳикоялар жонли мулоқотга айланиб кетарди. 

Улар билим, салоҳияти билан ҳам ажралиб 

турар, бирор асар муҳокамаси уларсиз ўтмас-

ди. Айниқса, Ўзбекистон халқ ёзувчиси Шукур 

Холмирзаев бўлғуси ижодкорнинг энг яқин 

ҳамфикр, маслакдоши эди. Адиб ҳар бир аса-

рини дастлаб Менгзиё Сафаровга ўқитар эди. 

Ёзувчининг “Ўн саккизга кирмаган ким бор?” 

қиссаси услуб, маҳорат жиҳатдан Менгзиё 

Сафаровда катта таассурот қолдирган. М.

Сафаров вақт топ ди дегунча кутубхоналарга 

чопар, ўқир, ўрганар эди. Ёшлигидан табиатга 

шайдолиги сабаб, мавзуга доир китобларни 

севиб мутолаа қиларди. Михаил Пришвин, 

Виталий Бианки, Жек Лондон, Марк Твен-

нинг деярли барча китобларини бери-

либ ўқиди. Сермаҳсул изланишлари 

асарларининг ўқишли бўлишида, тасвирнинг 

тиниқлигида ўз ифодасини топди. Талаба-

лик йилларида қадимий Самарқанд, Бухоро 

ва Хивадек оламшумул шаҳарларда амали-

ёт ўтади. Тарихий шаҳарлар ҳақидаги бор 

ҳақиқатни ўрганишга интилди. Бутун бошли 

тарихий воқеалар юрагига жо бўлиб, кўз ўнги-

да жонланиб борди. Охирги курсда ўқиётган 

кезлари республика бўйлаб археология ишла-

рига жалб қилинди. Таниқли археолог Михаил 

Евгеньевич Массон раҳбарлигида Термиз, 

Термиз атрофидаги қазиш-қидириш ишла-

рида фаол қатнашди. Ватанимиз ўтмиши ва 

аждодлардан қолган мерос билан танишди. У 

археологик қазишмаларда шунчаки иштирок 

этмасдан, ҳар бир топилмани икир-чикирига-

ча ўрганиб ёзиб борди. Бўлғуси ижодкор учун 

бу катта ҳаёт мактаби бўлди.

Кейинчалик эса, М.Е.Массоннинг тур-

муш ўртоғи, академик Галина Пугаченкова-

нинг қазиш-қидириш ишлари гуруҳида ҳам 

самарали иш олиб борди. Ҳатто, Холчаёнда 

ўтказилган қазишма ишлари давомида Буд-

да ҳайкалининг топилишига гувоҳ бўлди. Ўт-

миш унинг юрагига муҳрлана борди.

* * *

Менгзиё Сафаров университетни та-

момлагач, ижод билан жиддий шуғулланди. 

Кўрган-кечирган воқеаларига бадиият бахш 

этиб, дастлаб “Она ер қўшиғи” қиссасини 

битди. Бу қисса “Шарқ юлдузи” журналида 

чоп этилди. Қисса китобхонларни бефарқ 

қолдирмади. Ёзувчининг илк асарини кенг 

жамоатчилик илиқ кутиб олди. Бундан 

илҳомланган ёш адиб навбатдаги асари 

“Турналар учади” қиссасини ёзди. Қисса 

1968 йил “Шарқ юлдузи”да чоп этилди. Ик-

кала асар кейинчалик алоҳида китоб ҳолида 

ўқувчилар қўлига етиб борди. Бу қиссалар 

ўзбек адабиётига ўзига хос ижодкор кириб 

келаётганидан дарак эди.

Ижоди кенг қулоч ёзаётган Менгзиё 

Сафаров бир-икки йилча Юрчидаги мак таб-

лардан бирида тарих фанидан ёш авлодга 

таълим-тарбия берди. Шу аснода уни Тош-

кентдаги адабий муҳит ўзига тортавердими, 

бир муддат Ўзбекистон халқлари тарихий 

музейида ходим бўлиб фаолият юритди. 

Самарқанд, Бухоро, Хивадек тарихий шаҳар-

ларнинг бой маданий меросини ва қадимий 

бинолар тарихини ўрганиб, она Ватанига, ав-

лод-аждодларига нисбатан меҳр-муҳаббати 

янада алангалади. Бадиий асарлар яратишга 

илҳомлантирди.

Ўзи туғилиб ўсган юртига қайтиб, ёзи-

лажак йирик асарларига режа тузаётган бир 

пайтда “Сурхон тонги” вилоят газетасига 

ишга таклиф этилди. Енг шимариб ишга ки-

ришган ёш Менгзиё шоир Теша Сайдалиев, 

Болта Ёриев, Исомиддин Отақулов, Норқул 

Ҳайитқуловдек воҳанинг кўзга кўринган 

ижодкорлари билан бирга ишлади. Ҳамкор-

лик ижоди сайқалланиб келаётган М.Сафа-

ровга қўл келарди.

Орадан кўп ўтмай унга газетанинг қиш лоқ 

хўжалик бўлими топширилди. Ижодкор учун 

бу маҳорат мактаби эди. Адиб 1971 

йили “Олис қирлар ортида” қиссаси-

ни ёзди. Сўнг “Табиат эҳроми” деб аталган ҳи-

коялар тўплами босилиб чиқди. Менгзиё Са-

фаровнинг саъй-ҳаракати билан бу нуфузли 

газетада “Сурхондарё ажойиботлари” деган 

қизиқарли рукн очилди. 

Айниқса, Амударёнинг юраги, Ўзбекис-

тонда ягона қўриқхона ҳисобланмиш “Пай-

ғамбар ороли” адибнинг диққатини тортди. 

Оролчанинг табиатини ўз кўзи билан кўриб, 

табиатини ўрганишдек эзгу ишга қўл урмоқ  

унинг орзусига айланди. Шу истак Менгзиё 

Сафаровни “Сурхон тонги” рўзномаси бош 

муҳаррири Соатмурод Жўрақулов хонасига 

етаклади. Уни бош муҳаррир ўрнидан туриб 

қарши олди. Қисқа суҳбат асносида ўз иста-

гини билдириб,  бошлиғидан рухсат олди.

“Пайғамбар ороли” қўриқхонаси 1971 

йили ташкил этилган. У ер асосан тўқай-

зордан иборат. Оролча наботот ва ҳайвонот 

дунёсининг ноёб турлари: Бухоро буғуси, 

хонгул, тожик тустовуғи ва Ўрта Осиё тўнғи-

зи, Эрон сувсари ва тўқай мушуги – хаус 

сингари кўплаб ҳайвонлар, паррандалар, 

турли-туман ўсимлик дунёси билан алоҳида 

ажралиб турарди. Табиатнинг бу ноёб бўлаги 

ҳайвонот дунёси билан яқин бўлмоқ, сирли 

сукунат шивирига қулоқ бермоқ унга завқ 

бағишлади. 

М.Сафаров табиатни жон-дилидан се-

варди. Табиат бағрида бўлиш ҳаётининг 

мазмуни эди. Шунинг учун ҳам у бу орол-

чани ихтиёр этган ва уни шунчаки тасаввур 

қилиб, ундан-бундан эшитганларини қоғозга 

туширишни ўзига эп кўрмади. Ўзи билан бир 

дунё китоб олган М.Сафаров аввало мутола-

ага берилди. Табиатнинг хилват гўшаси унга 

ором бахш этди. Бир-биридан мазмундор, 

қизиқарли асарлар бирин-кетин майдонга 

келди.

1978 йилнинг ўрталарида “Олис қилар 

ортида” қиссасини ёзиб тугатди. Кейин эса 

“Боботоғ” эссесини ёзди. Иккала асарда ҳам 

она табиат ва инсониятнинг бунёдкорлик 

ишлари уйғун тасвирланган. 1989 йилга ке-

либ “Пайғамбар ороли” асари дунёга келди. 

Ушбу қиссалар Ғафур Ғулом нашриётида 

“Она тупроқ қўшиғи” номи остида босмадан 

чиқди. Менгзиё Сафаров ижоддан тўхтама-

ди. У овни, айниқса, балиқ овини хуш кўрар 

эди. Қаҳратон қишнинг изғиринли кунлари-

да яйдоқ жойларда бўлишдек машаққатли 

кунлар ёзувчининг соғлигига аста-секин ўз 

таъсирини ўтказмай қолмади. Юраги тез-тез 

санчадиган, тез-тез толиқадиган бўлиб қол-

ди. Шифохонама-шифохона юриб давола-

нишга тўғри келди. 

Табиатга бўлган меҳр, чинакам шайдолик 

ёзувчини шу мавзуда ижод қилишга етаклар 

эди. “Айришох” ҳам она табиатга шайдолик-

нинг маҳсули. Асар дастлаб “Шарқ юлдузи” 

журналида босилди ва мухлисларда зўр 

таассурот қолдирди. Ёзувчининг барча қис-

салари 2008 йили “Айришох” номи билан 

“Ўқитувчи” нашриётида чоп этилди. Адиб-

нинг бир умрлик маслакдош дўсти, таниқ-

ли публицист Хуррам Мақсадқулов бугунги 

ёшларга улкан ибрат намунасини кўрсатиб, 

М.Сафаровнинг бутун ижодини саралаб ки-

тоб ҳолига келтирди. 

Ўтган аср саксонинчи йилларида Ўзбе-

кистон Ёзувчилар уюшмасига таниқли ижод-

кор, филология фанлари доктори Сарвар 

Азимов етакчилик қиларди. Сарвар Азимов 

воҳалик ижодкорларини қўллаб-қувватлаш 

ва уларга яқиндан ижодий кўмак бериш мақ-

садида Ёзувчилар уюшмасининг Сурхондарё 

вилоят бўлими раҳбарлигини Менгзиё Сафа-

ровга ишониб топширди. Ҳар жиҳатдан етук 

ижодкор Сурхон ижодкорларининг бошини 

бириктирди. Ўша йиллари Теша Сайдалиев, 

Исмат Норбоев, Тоҳир Усмонов, Исомид-

дин Отақулов, Норқул Ҳайитқуловдек шоир, 

ёзувчилар ҳар жиҳатдан ижодий камолотга 

эришдилар. Менгзиё Сафаров уларга ҳар 

томонлама куч-қувват, илҳом бағишлади. 

1979-80 йиллар эди. Сарвар Азимов 

бир гуруҳ ҳайъат аъзолари билан Сурхон 

воҳасига ташриф буюрди. Мақсад китоб-

лари аллақачон чоп этилиб, элга танилган 

ижодкорлардан бир гуруҳини уюшма аъзо-

лигига қабул қилиш эди. Ўша йили Ўзбекис-

тон Ёзувчилари уюшмаси аъзолигига қабул 

қилинганлар орасида Теша Сайд алиев, 

Шафоат Раҳматулло Термизий, Болта Ёри-

ев, Исмат Норбоев, Аббос Малик, Нарзулло 

Сўфизода ва бошқалар бор эди. Табиийки, 

бу ишларнинг бош ташаббускори Менгзиё 

Сафаров бўлган.

* * *

1992 йилнинг август ойлари. Термиз 

шаҳрида ижодкор-ўқитувчилар анжумани 

бўлади, дейишди. Шу боис М.Сафаров би-

лан тез-тез фикрлашиб, ижодий мулоқот 

қилиб турардим. Баҳонада ёзувчига ўз асар-

ларимни кўрсатдим. У кишининг “оқ йўл”и 

билан ҳикояларим газеталарда чоп этилди. 

Анжуманда ҳам иштирок этдим. Иштирокчи-

лар орасида Тоҳир Усмон, Ҳамид Бадалов, 

Янгибой Шоймардонов ва яна бир тожикза-

бон шоир Холбой Жалил ҳам бор эди. Шеъ-

рият йўналишида Янгибой Шоймардонов, 

катталар насридан Тоҳир Усмон, камина эса 

болалар адабиёти йўналишида Республика 

“Ижодкорлар-ўқитувчилар анжумани”да 

қат нашдик. Тез орада китобларимиз чоп эти-

либ, уюшма аъзолигига қабул қилиндик. 

Устоз Менгзиё Сафаровга режалаштир-

ган ишларини тўлиқ амалга ошириш осон 

кечмади. Устма-уст юрак хуружи, шифохо-

наларга зир югуриш ижодий ишларга сези-

ларли таъсир ўтказа бош лади. Адиб “Катта 

дарёдаги кичик ороллар” деб аталган йирик 

асар яратиш устида иш бошлаган, “Айри-

шох” ана шу йирик кўламдаги асарнинг би-

ринчи қиссаси эди. Афсуски, бевақт ўлим 

сабаб бош ланган иш поёнига етмай қолди. 

Устоз нинг энг сўнгги асари 1991 йилда ёзил-

ган “Сарбаста Сурхон” эссеси бўлиб қолди. 

Бу асар М.Сафаров ижодининг сарҳисоби 

эди. 

Олланазар УЛУҒОВ,

Ўзбекистон Ёзувчилар уюшмаси 

аъзоси

ТАБИАТГА МАФТУН, 
ҲАЁТГА ОШУФТА

ЭССЕ

Суратда: (чапдан) Ҳамид Маматалиев, Саид Аҳмад, Менгзиё Сафаров, Маҳмуд Абдулфайзов.

Шундай хокисор ижодкорлар борки, бир умр пойтахтдан олисда 

ижод қилса-да, адабий жараёндан бохабар, ёзганлари юрт бўйлаб 

кенг қанот ёзиб, эл қалбидан жой олади. Сирдарёлик Тўра Сулай-

мон, бухоролик Садриддин Салим Бухорий, хоразмлик Матназар Аб-

дулҳаким, андижонлик Тўлан Низом, фарғоналик Охунжон Ҳакимов, 

самарқандлик Хосият Бобомуродова, сурхондарёлик Менгзиё Сафа-

ров, Шафоат Термизий ва бошқалар ана шундай камёб ижодкорлар 

сирасидан. 

Бундай муваффақиятдан сўнг кўплаб нуфузли 

халқаро агентликлар Беҳзод билан шартнома тузиш 

ниятини билдирди. Ёш мусиқачи Сидней симфо-

ник оркестри ҳамда жаҳонда юксак обрў-эътибор-

га эга бўлган дирижёр Владимир Ашкенази  билан 

 гастроль сафарини уюштиришни таклиф этган ме-

нежер билан шартнома имзолади. Ушбу гастроль 

сафари самарали бўлди, Беҳзод илк бор Хитой, 

Малайзия, Австралия каби мамлакатларда концерт 

дастурларини муваффақиятли намойиш этди.

Б.Абдураимов шахсига хос муҳим хусусият 

унинг меҳнаткашлигидир. Зотан, яккахон фортепи-

ано ижрочилиги борасида юксак даражага эришиш 

учун ёшликда орттирган тажриба ва ўзлаштирилган 

ижро дастурининг ўзи камлик қилади. Санъаткор 

ёши улғайгани сари фикри теранлашиб мусиқий 

асар ижросига бошқача кўз билан қарайдиган бўла-

ди. Беҳзодда ҳам айнан шу ҳолат юз берди. Агар 

у ёшлик чоғларида техник маҳоратига катта эъти-

бор бериб, асарларни виртуоз чалиш билан шуҳрат 

қозониб, ўзи ҳам шундан завқ олган бўлса, йиллар 

ўтиб, бу ҳолат ўзгарди. Эндиликда Беҳзод асарлар-

нинг бадиий ҳамда маънавий теранлиги, образнинг 

баркамоллиги устида ишлашга ўтди ва бу борада 

ҳам муваффақиятга эришди. 

Бугунги кунда Беҳзод ўзбек фортепиано ижро-

чилиги мактабининг довруғини дунёга таратмоқда. 

У Мариин театри симфоник окрестри, Мюнхен 

филармоник оркестри, Лейпциг оркестри, Франк-

фурт радиосининг симфоник оркестри, Би-би-си 

симфоник оркестри, Лион миллий оркестри, Кон-

сертгебау Қироллик оркестри, шунингдек, Чехия, 

Берген, Лос-Анжелос, Бостон, Бирмингем, Париж, 

Сан-Франциско, Кливленд, Даллас, Атланта, Мо-

нреаль, Сеул, Гонконг, Исроил каби шаҳарлар ва 

давлатларнинг мавқеи юксак симфоник оркестр-

лари билан ҳамкорликда концерт дастурларини 

намойиш этди.

Беҳзод Абдураимовнинг  бугунги кундаги маҳо-

рат даражасини кўрган ва унинг ижро услубига тан 

берган устоз-санъаткорлар ҳам у билан ҳамкорлик 

қилишга қизиқдилар. Валерий Гергиев, Владимир 

Ашкенази, Манфред Хонек, Василий Петренко, 

Жеймс Гаффиган, Якуб Груш, Осмо Вянскя, Густа-

во Дудамел, Лоренцо Виотти ва Владимир Юровс-

кий сингари жаҳонга машҳур дирижёрлар Беҳзод 

билан ижодий ҳамкорлик натижасида ўзлари ҳам 

маънавий озуқа олганларини бир неча бор эътироф 

этишган.

2012 йили Беҳзод Абдураимов ижросида нашр 

этилган биринчи яккахон компакт-диск “Decca 

Classics” студияси томонидан ёзиб олинган. Ушбу 

диск С.Прокофьев, Ф.Лист, К.Сен-Санс каби жаҳон 

композиторларининг дурдона асарларини ўз ичига 

олган бўлиб, “Choc de Classica” ҳамда “Diapason 

Découverte” номли халқаро нуфузли мукофотлар 

билан тақдирланган. 2014 йили “Decca Classics” 

студияси томонидан Беҳзод Абдураимовнинг иккин-

чи аудио-альбоми нашр этилди. Бу аудио-альбом 

П.Чайковскийнинг I фортепиано концерти ҳамда 

С.Прокофьевнинг III фортепиано концертини ўз ичи-

га олади. Унда янграйдиган асарлар Италия теле-

радиокомпаниясининг Миллий симфоник оркестри 

билан ҳамкорликда юксак савияда ижро этилган.

Айтиш керакки, Б.Абдураимов она ватанида 

ҳам концерт дастурларини кўп бора намойиш эт-

ган. Унинг концертлари юртимизда фаолият олиб 

борадиган Маданият ва санъатни ривожлантириш 

жамғармаси томонидан қўллаб-қувватланади. Беҳ-

зод Ўзбекис тонда ҳар сафар концерт берар экан, 

ижросини илк фортепиано муаллими ҳамда унинг 

чинакам санъаткор бўлиб етишишида меҳнатини 

амаган устозларига бағишлайди. Ҳар бир ижросида 

чуқур миннатдорлик, ҳурмат-эҳтиром ҳисси уфуриб 

туради. Бундай ҳолат Беҳзоднинг саҳнага чиқиб, 

санъаткорлик вазифасини юксак маҳорат билан адо 

этишида яққол кўзга ташланади.

Шу йил 17 август куни Беҳзод Абдураимов нав-

батдаги мисли кўрилмаган муваффақиятга эришди. 

У BBC Proms классик мусиқа фестивалида қатна-

шиб, Л.Бетховеннинг фортепиано ва оркестр учун 

ёзган №1 Концертини юксак маҳорат билан ижро 

этди. Беҳзод ушбу асарни BBC ҳузуридаги Шот-

ландия симфоник оркестри жўрлигида чалиб, тинг-

ловчиларнинг юксак олқишларига сазовор бўлди. 

Фестиваль Лондондаги Альберт-холл Қироллик за-

лида бўлиб ўтди. Ушбу зал дунё бўйича энг нуфузли 

концерт майдонларидан бири ҳисобланади. 

Мазкур концертдан сўнг хорижий оммавий ах-

борот воситалари Беҳзоднинг муваффақияти ҳақи-

да тўлиб-тошиб ёзди. Жумладан, “The Guardian” 

газетаси Беҳзоднинг ижросига “алангалатувчи 

ижро” дея  баҳо берди. “The Arts Desk” нашри эса 

ўзбекистонлик санъаткорни “Теран асарга  мукам-

мал ижрочи насиб этди”, дея баҳолади.

Беҳзод Абдураимов – истиқлол фарзанди. Бу-

гунги кунда ижрочилик маҳорати билан жаҳонни 

забт этиб улгурган пианиночи Б.Абдураимовнинг 

асосий ютуқлари ҳали олдинда. У эришаётган му-

ваффақиятларни кўриб, унга ўхшашга интилаётган  

қанчадан-қанча ёшларимиз бор. Шундай экан, Ўз-

бекистон маданияти ва санъати жаҳонда ўзининг 

мустаҳкам ўрнига эга бўлаверади.

Ойдин АБДУЛЛАЕВА,

Олий Мажлис Қонунчилик палатаси

Фан, таълим, маданият ва спорт

масалалари қўмитаси аъзоси,

композитор

ИСТИҚЛОЛ ФАРЗАНДИ

ЖУМА КУНЛАРИ 
ЧИҚАДИ

Сотувда нархи эркин.

    ДЎСТЛИК ДАРАХТИ

Соясининг дўстлик отли дарахтнинг,

Қалбларга оромбахш ҳавоси бордир.

Туркман-ўзбек дўстлигининг боғида

Абадий қардошлик навоси бордир.

Ҳеч қачон сўлмайди дўстлик дарахти,

Бўй олиб ўсадир, баланддир шахди.

Барҳаётдир унда шеърият тахти –

Махтумқули билан Навоий бордир.

Дўстлик дарахти бир мисоли қудрат.

Биродар шаҳарлар Тошкент–Ашхабод.
Туркман, ўзбек халқларига шон-шуҳрат.
Абадий дўстликнинг давоми бордир. 

Қўшничилик – халқлар меҳр дарёси, 
Дўстлигимиз – юрак меҳригиёси. 

Дўстлик сари қалб қушининг парвози,

Бу кун оқ йўлларнинг равони бордир.

Меҳр билан боқар қардош кўзлари,

Қардошларнинг ширин-шакар сўзлари.

Бирлаштирар туркман, ўзбекнинг барин,

Яшнаб турган дўстлик дарахти бордир.

       САЙРА, БУЛБУЛ!

Сенга сайрамоққа забон берилган,

Сайра булбул, овозингдан қонайин.

Бу саҳарлар кўнгилларга оромдир,

Хонишингга мафтун бўлиб қолайин.

Бўса олиб ёноғидан гулларнинг,

Эркин сайра новдасида уларнинг.

Юрак тинчиб, роҳат топса жонимиз,

Қадри ортар бу ғанимат дамларнинг.

Қувноқ болаларнинг кулгиси билан

Сенинг шод овозинг таралиб турса,

Ғурурдан бошлари осмонга етар,

Бу ажаб фурсатни ҳар киши кўрса.

Сенинг хонишингни тинглаб юраклар.

Ўзга хонишлардан қўяди устун. 

Созга бойланади суҳбатлар сўнгги,

Дунёнинг ўзи ҳам овоз, бус-бутун. 

Сайроқ қушлар кўп эса-да жаҳонда,

Овозингнинг тенгин топмади дилим.

Субҳидамда оппоқ тонглар отганда,

Чаҳ-чаҳ сайраб уйғот бизни, булбулим! 

              ГУЛЛАР

Ана, ўғлим, очилибди оқ гуллар,

Очилибдир анбар ҳидли лола ҳам.

Сен гулларни юлмоқни ҳеч ўйлама,

Томоша қил гулзорни, завқ ол бир дам.

Гул кўрсанг, узмоқни ўйлама ҳаргиз,

Алвон гуллар атрофга мушкин сочсин.

Баҳор кўрки бўлган гуллар жамоли, 

Жилоси-ла борлиқнинг юзин очсин. 

Гул-лолали майдонларга қувониб, 

Гўзалликка мудом кўнгил боғлагин.

Кўп гулларнинг тиканлари бўлса ҳам,

Тиканда ҳам гул борлигин англагин.

Бу ажойиб мўъжиза табиатдан, 

Тоғу саҳроларнинг юзин безасин.

Қўлингда очилган гул бўлмаса-да,

Ҳамиша гул каби хуш сўзинг бўлсин!

Гуллар кўрки кўнгилларни кўтариб,

Одамларни хушвақт айласин мудом.

Кўнгил очай десанг, гулларни асра, 

Очилган гулларни юлмагин, болам! 

        СУБҲИДАМ

Субҳидамда қалбга тўлган туйғулар,

Шундай бир ёқимли, шунчалар тоза.

Ҳосил бўлар саҳар қилган орзулар. 

Тонгда ширин сўз айласанг овоза. 

Мушкул бўлмас манзиллардан ошмоқлиқ,

Яхши сўздан кучу ғайрат олганга.

Қанот боғлаб учмоқ учун олисга

Субҳидамда хуш сўз айтинг одамга.

Бошин сийпаб, айтсанг яхши сўзингни,
Учиб-сакраб, чопиб кетар бола ҳам.
Бола каби қувонтиринг ҳаммани,
Субҳидамда хуш сўз айтинг одамга.

            КЎПРИК

Бу дарёнинг нарисида шаҳар бор, 

Берисида кўп қишлоқ бор дарёнинг.

Бир кўприк турибди унинг устида, 

Бирлаштириб дарёнинг икки ёнин.

Бу кўприк устининг равон йўллари,

Йўловчилар кеча-кундуз қатнайди.

Гўё ажаб шодлигидек баҳорнинг, 

Кўприк теграсида шовқин тинмайди.

Қандай яхши! 

Турли-туман уловда

Одамлар бормоқда хурсанд гаплашиб,

Бу кўприк орқали шаҳар, қишлоқмас,

Юраклар бормоқда якдил бирлашиб.

Туркман тилидан Рейимбой Собиров 

таржимаси

Оқмурод РАЖАБОВ АДАБИЙ ДЎСТЛИК — АБАДИЙ  ДЎСТЛИК

ÕÀË£ÀÐÎ ÔÅÑÒÈÂÀËÃÀ 
ÒÀÂÑÈß ÝÒÈËÄÈ

Ўзбекистон Ёзувчилар уюшмаси аъзоси, 

таниқли адиб Қўчқор Норқобилнинг «Улыб-

нис, любимая!» («Севгилим, табассум қил!») 

деб номланган асари муаллифнинг Россия-

да нашр қилинган учинчи китобидир.  Ушбу 

асар айни пайтда Россиядаги «ЛитРес», 

«LiveLib», «Ридли», «Книгогид», «KindBokc.

net» каби сайтлар ва ижтимоий тармоқларда 

кенг тарғиб қи-

линмоқда.

– «Барча 

замонлар ки-

тоби» рукнида, 

чоп этилган 

мазкур китобда 

ўзбек адиби-

нинг қисса ва 

ҳикоялари жам-

ланган. Муал-

лиф Испанияда 

бўлиб ўтадиган китоб фестивалида иштирок 

этиш имконига эга бўлди. Нашриётимиз ҳай-

ъати қарорига кўра, ўзбек адиби номзоди 

Сервантес номидаги Халқаро адабий муко-

фот танловига ҳам тавсия этилди, – дейди 

китоб муҳаррири ва лойиҳа раҳбари Оксана 

Ковалёвская.

ЎзА

ÒÀÄÁÈÐÊÎÐ ¥À£ÈÄÀ ÀÑÀÐ
Туркиядаги  “Paradigma Akademi” нашри-

ётида Холмуҳаммад Каримийнинг “Самарқанд 

фасли” номли қисса ва ҳикоялар тўплами чоп 

этилди.

“Самарқанд фасли” қиссаси қаҳрамони Қи-

личбек мураккаб вазиятлардан оқилона тадбир 

билан чиқиб кетаоладиган шахс образидир. Ўз-

бекистонлик таниқли ишбилармон Мурод На-

заровнинг реал ҳаёти асар қаҳрамони образига 

кўчирилган. Шунингдек, донишманд Шарқнинг 

азал-азалдан ота-она, ёши улуғларнинг панд-на-

сиҳатига ҳурмат-эътибор асарга сингдириб юбо-

рилган. Бебаҳо миллий қадриятларимиз, юрти-

мизнинг бепоён кенгликларию гўзал табиати ҳам 

маҳорат билан тасвирланган.

Эркин ҲОЖИМУҲАММАД

Ўзбекистон халқ ёзувчиси, Давлат мукофоти 

лауреати Муҳаммад Алини бекободликлар на-

фақат атоқли ижодкор,  балки Бекободда вояга 

етиб, улғайган инсон сифатида яхши биладилар. 

Адибнинг ўсмирлик йиллари шу ерда ўтган, у Жу-

мабозор қишлоғида жойлашган 29-ўрта мактабни 

тамомлагач, Москвадаги Адабиёт институтига 

ўқишга йўл олган. Шу боисдан ҳам бекободликлар 

адиб билан фахрланадилар ва ҳар бир учрашувни 

байрам сифатида кутиб оладилар.

Бу галги ҳаяжонларга бой, файзли ўтган уч-

рашув таниқли адибнинг 80 йиллигига бағиш-

ланди. Ижодкор дастлаб ўзи вояга етган Жу-

мабозор қишлоғига, у ерда жойлашган 29-ўрта 

мактабга ташриф буюрди. Маҳалладошлари 

ва мактаб жамоаси билан қизғин суҳбат ўтка-

зиб, хотиралари билан ўртоқлашди ва мактаб 

кутубхонасига сўнгги йилларда нашр этилган 

китоб ларини ҳадя қилди.

Тадбир Тошкент вилояти ҳокимлиги, 

Ўзбекис тон Ёзувчилар уюшмаси Тошкент ви-

лояти бўлими ва Рес публикаси Маънавият ва 

маърифат маркази Тошкент вилояти бўлими 

ҳамда Бекобод тумани ҳокимлиги томонидан 

ташкил этилди. Унда ижодкорлар, маънавий-маъ-

рифий соҳа ходимлари, жамоатчилик вакиллари 

иштирок этди.

Ўзбекистон халқ шоири, Ёзувчилар уюшмаси-

нинг вилоят бўлими раҳбари, сенатор Маҳмуд Тоир 

вилоят ҳокимининг Мухаммад Алига табригини 

ўқиб эшиттирди. Туман ҳокими Ф.Худойбердиев 

ҳам сўз олиб, таниқли адибни бекободликлар номидан 

қизғин табриклади ва унга эсдалик совғаларини тақ-

дим этди.

Учрашувда сўзга чиққан Тошкент шарқшунос-

лик институти профессорлари Адҳамбек Алимбеков 

ва Қудратулла Омонов ёзувчининг ижод йўли, ўзбек 

адабиётида тутган ўрни ва айрим асарларининг маз-

мун-моҳияти ҳақида фикр юритдилар. Ўзбекистон Рес-

публикаси маънавият ва маърифат маркази вилоят 

бўлими раҳбари Сайёра Файзиева, устознинг собиқ 

маҳалладоши Хосият Мирзаева ва бошқалар ҳам атоқ-

ли адиб тўғрисида ўз дил сўзларини баён этдилар. 

Сўнгра шеърлар қўшиқларга уланди, “Зафар тарона-

лари” дастаси хонандаларининг чиқишлари даврага 

ўзгача завқ бағишлади.

Карим МАВЛОНОВ

АДИБ БИЛАН УЧРАШУВ

– Қадрдоним, бир аёл билан танишдим. Чинакам 

мўъжиза! 

– Жуда чиройлими?!

– Сўрайсан-а? Мана сурати. Кўриб қўй.

– Ие-е?!. Париваш экан-ку! Қўлдан чиқарма. 

– Қизиқмисан!.. Қанчалар ўртанганимни билсанг 

эди. 

– Унинг сенга мойиллиги борми?

– Ҳа-а, бор, шекилли.

– Тезроқ унинг қалбини забт эт!

– Албатта!

* * *

– Ҳаммаси зўр... Яқинда биттаси билан танишга-

нимни айтгандим-ку...

– Хўш-хўш?..

– Севиб қолдим, эс-ҳушимни йўқотаёздим.

– Ҳа, у ҳам сени севадими?

– Билмадим.

– Сени севиб қолиши учун қўлингдан келганини қил!

– Қандай?

– Ўргатишим мумкин... бошидан ўтган табиб, деган-

дай. Биринчидан, совға. Аёллар совға берганни ёқти-

ради. Дастлаб гул берган маъқул, айниқса чиннигул... 

Кейин қандайдир қимматроқ... Яна унинг жуда ақлли 

эканлиги ҳақида гапириб тур.

– Жуда зўр, худди сен айтгандек қиламан.

* * *

– Эҳ... Билмадим, сенга қандай миннатдорлик бил-

дирсам экан!

– Ишлар юришяптими?

– Қадрдоним, сен аёллар қалбини яхши билар 

экансан. Сенинг тавсиянг бўйича ҳаракат қилдим. У 

менга ҳайрхоҳдек бўла бошлади. Худо ҳақи, айт, энди 

нима қилай?

– Энди уни кинога таклиф қил. Аммо, қара, жид-

дий фильм бўлмасин. Майли, у қандайдир тарих ёки 

енгил комедия ё бўлмаса мелодрама. Кинодан ке-

йин, албатта, қандолат дўконига киринглар. Ванилли 

музқаймоқ буюртма қил. Албатта ванилли. 

Ёдингда тут, ёнингда доим шоколад бўл-

син. Тез-тез таклиф қилиб тур.

– Албатта, сен айтгандай қиламан. Уни деб эс-ҳу-

шимни йўқотаяпман.

* * *

– Кеча кинода бўлдик. Шунда шоколад бергандим, 

унга жуда ҳам ёқди. Томошадан чиқиб қандолатхонага 

кирдик, ванилли музқаймоқ буюрдим. У мени таъби 

нозик эркаксиз деди. Шу ҳафта биз қаергадир сайрга 

бормоқчимиз. Худо ҳақи, айтчи, уни қаерга олиб бо-

рай? 

– Менимча, сизлар Мармар денгизи оролларига 

борганингиз маъқул. Эшакда сайр қилинглар. Чўми-

лиш жойида ҳам бўлинглар. Кейин рақсга тушинглар. 

Аммо уни фақат вальсга таклиф қил. 

– Э ҳудойим... Шу аёлнинг кўнглини забт этол-

сам эди!.. 

– Айтганимдай қилавер, ҳаммаси жойида 

бўлади. 

– Тўғриси, сенга қандай миннатдорчилик бил-

диришни ҳам билмайман.

– Арзимайди... Мен сен билан фақат ўзим 

билган тажрибаларимни бўлишаяпман, холос.

* * *

– Ҳа қалай, ишларингиз юришябдими?

– Сўрама... Ҳали бирор марта ўпишга-

нимиз йўқ. У жуда тортинчоқ. Аммо, сезиб 

турибман, мени севади. 

– Совғалар беришда давом эт. Яхши атир 

олиб бер. Масалан, “Сандал”. Кейин... Яна 

билмадим... чиройли мато совға қил. Кўпчилик 

аёллар ҳаворанг, ёрқин-ҳаворанг матони ёқти-

ришади. 

– Агар эри билиб қолса-чи?

– Э, у қеардан билади. У ўзи айтибди-ку, 

қип-қизил аҳмоқ деб. Истасанг матони танлашга 

ёрдам бераман...

– Яхши... Ҳозироқ кетдик!

* * *

– Ишлар қалай?

– Зўр! Мен севган атирдан олибсиз, деди-я?!. 

Матони кўриб завқланиб 

кетди. Дўстим, ёш бола-

дай қувониб кетяпман. 

Айт-чи, уни қандай 

қилиб бутунлай забт 

этаман?

– Яхё Камолнинг 

шеърларидан ўқи... 

Уйланишни ваъда қил, 

тезроқ ажрашишга унда.

* * *

– Анчадан бери кўринмайсан, қаерлардасан?

– Келолмадим. Чарчадим... У эри билан ажрашди.

– Турмуш қурасизларми?

– Албатта...

– Вақтни ўтказма. Олдини олиш учун...

* * *

– Сенга қандай миннатдорлик билдиришни 

билмаяпман. Кеча турмуш қурдик. Ўз бахтим учун 

сенинг олдингда қарздорман. Сен менга оиламни, 

дўстимни, севгилимни топишда ёрдам бердинг.

– Аслида... мен сенга миннатдорчилик билдри-

шим керак, укагинам. Ўз бахтим учун мен сенинг ол-

дингда қарздорман. 

– Йўғ-э?..

– Ҳа, анчадан буён қандай ажрашишни билмай 

бошим қотиб юрган хотинимдан – бевамдан қутқар-

ганинг учун – сенга ташаккур!

Рус тилидан  Ҳабиб СИДДИҚ таржимаси

СЕНГА  ТАШАККУР . . .
Азиз НЕСИН

ЮЛДУЗЛАР
Осмонда юлдузлар, юлдузчалар 

кўпайиб кетди – ҳаммаси қўшиқ айтади.

Шунчалар кўпайиб кетдики, асл юл-

дузларни тўсиб қўйди.

Аммо асл нарса асалга ўхшайди, 

айнимайди. Йил ўтган сайин қиммати 

ортаверади.

СИНОАТ
Дунёнинг ажабтовурлигини кўринг: 

бора бора энг яқин қариндошлар бего-

нага, бегоналар эса қариндошга айлан-

ди...

ОЛМА
Олманинг тагига олма тушди. Лекин 

ичига қурт кирган экан, чириди, ҳеч нар-

сага ярамади.  Дарахтга қарасангиз-ку  

салобатли, боғда битта бўлиб турибди 

гуркираб, яшнаб...

Шундай олмадан чирик мева етил-

ганига ақл бовар қилмайди...

ЎЛМАГАН ҚУЛ
У кўпга бош, лекин нафсига қул.  Ғу-

рур ва ори, инсоф ва диёнати, имон ва 

виждони ўлиб бўлди.

Фақат нафси ўлмади...

«МАЙЛИКУ-Я...»
У маҳалла раиси олдига келиб ўзини 

ночордан олиб, ночорга солди ва мод-

дий ёрдам сўради.

– Қўлдан берганга қуш тўймайди, 

ука, – деди раис. – Яхшиси юзта товуқ 

олишингга кўмаклашаман. Кунига 70-80 

тадан тухум туғсаям рўзғорингга барака 

киради, сотиб, пул топасан. Товуқ – етти 

хазинанинг бири, ахир.

– Майлику-я, – деди у чайналиб. – 

Лекин ҳовлимда товуқ катагим йўқ-да...

– Унисигаям кўндим, – оқсоқол ён 

босди. – Иккита йигитга айтаман товуқ 

катак қуришингга ёрдамлашади. Бўла-

дими?

– Майлику-я, – у яна чайналди. 

– Бир товуққа ҳам сув керак, ҳам дон, 

деганларидай, юзта товуқни қандай 

боқаман? 

– Бу ёғини ўйлама, – раиснинг эн-

саси қотсаям сездирмади. – Тўрт-беш 

кунга етадиган ем топиб бераман.

– Майлику-я, – баттар  чайналди у. 

– Аммо тўрт-беш кундан кейин нима қи-

ламан? Товуқ боқишнинг ўзи бўладими?

Раиснинг жаҳли чиқди:

– Унда кетавер. Товуқларни катаги 

бор, дон-дун топадиган бошқа оилага 

берамиз.  Бўладими?

– Майлику-я, моддий ёрдам-чи? 

Моддий ёрдам нима бўлади?

– Моддий ёрдам сенга тўғри кел-

майди!..

У ўша куннинг ўзида раиснинг усти-

дан шикоят ёзди...

ЖАВОБ
Осмонларда учиб юрган ёшлик ерда 

судралиб кетаётган кексаликка  қичқир-

ди:

– Ҳей!... Менга етолмайсан... Мен 

осмону фалакдаман... Оймомо шун-

доққина оёғим остида. Қўлимни узат-

сам юлдузлар кафтимга қўнади. Менга 

етолмайсан...

Кексалик жавоб қайтарди:

– Учавер, набирам, учавер... Сенга 

етишим шарт эмас... Мен у жойлардан 

аллақачон учиб ўтганман. Яхшиси, ўзинг 

менга етиб келишинг ҳақида ўйла...

ТУПРОҚ
У ҳеч қачон ҳаволанмайди, кибрлан-

майди. Шундоққина оёқ остида тўша-

либ ётади. Уни босадилар, тепадилар, 

кавлайдилар, аммо ранжимайди, ранж 

чекмайди.

У онадай хокисор, отадай улуғвор, 

Ватан билан баробар. 

Келар  Макон ҳам – у. Кетар  Макон 

ҳам – у. 

                          Лола ЎРОҚОВА

ҲАЖВИЯ

МИТТИ ҲИКОЯЛАР


